
CONGREGATIO GENERALIS LXIV 

11 novembris 1963 

Exc.mus P. D. P E R I C L E S F E L I C I , arch. tit. Samosatensis, secreta-
rius generalis Ss. Concilii: Venerabiles Patres, supremum diem obierunt, 
his diebus, exc.mi DD. Antonius Farage, arch. tit. Damiettensis, et Ioan­
nes Reesinck, ep. tit. Thinitanus. Recitemus De profundis. 

Em.mus P. D. E U G E N I U S card. T I S S E R A N T recitavit De profundis, al-
ternatim cum Patribus, versiculos et orationem. 

Secretarius generalis: Moderabitur disceptationem circa cap. I I sche­
matis de episcopis et de dioeceseon regimine, in hac congregatione ge-
nerali 64, em.mus ac rev.mus D. card. Iacobus Lercaro, arch. Bono-
niensis. 

Durante hac congregatione generali, distribuentur Patribus numi-
smata commemorativa secundae periodi huius Sacri Concilii. Distribuen­
tur Patribus; deinde distribuentur peritis et aliis officialibus, qui, proinde, 
rogantur ut suis locis maneant: nulla alia distributio fiet in centro mecha-
nographico. Numismata distribuentur dum periti sedent suis locis. 

Pariter distribuentur, in hac congregatione generali, schema emen-
datum decreti de instrumentis communicationis socialis et relatio gene­
ralis de eodem schemate emendate Novum schema habetur in prima 
parte fasciculi; in appendice autem, refertur schema paratum in prima 
periodo Concilii, super quod Patres votum suum prompserunt, ad quod 
votum est redactum schema quod nunc exhibetur in prima parte fasciculi, 
et quod est suffragationi subiciendum. Hoc novum schema constat prooe­
mio et duobus capitibus — brevissimo prooemio et duobus capitibus. 

Suffragatio, de mandato em.morum moderatorum, fiet duplex: prima 
suffragatio circa prooemium et cap. I; altera suffragatio de cap. I I , 
distinctis schedis. Et suffragatio fiet per placet, non placet et placet iuxta 
modum. Itaque rogamini, venerabiles Fratres, ut si habeatis modos pro-
ponendos, iam nunc praeparetis, ita ut possitis tradere assignatoribus lo­
corum, quando fiet suffragatio, una cum schedula. Et suffragatio, de man­
dato em.morum moderatorum, fiet feria quinta próxima. 

Nunc lego nomina eorum qui loqui postulaverunt circa cap. I I sche­
matis de episcopis et de dioeceseon regimine. Hi sunt em.mi ac rev.mi 

DD. cardd. Franciscus Spellman, arch. Neo-Eboracensis in Statibus Foe-
deratis Americae Septemtrionalis, Carolus Confalonieri, Ferdinandus 
Cento, Iulius Dopfner, arch. Monacensis in Germania; exc.mi DD. Con-
radus Mingo, arch. Montis Regalis in Italia, Michael Gonzi, arch. Meli-
tensis in Malta, Emmanuel de Carvalho, ep. Angrensis in Lusitania, Con-
radus de Vito, ep. Lucknovensis in India, Antonius Añoveros, ep. coad. 
Gadicensis in Hispania, Edmundus Nowicki, ep. coad. Gedanensis in 
Polonia, Ioannes Pohlschneider, ep. Aquisgranensis in Germania, Hya-
cinthus Argaya, ep. Mindoniensis in Hispania; rev.mus P. Benedictus 
Reetz, sup. gen. Congreg. Beuronensis O.S.B.; exc.mi Antonius Caillot, 
ep. coad. Ebroicensis in Gallia, Peregrinus de La Fuente, ep. tit. Myla-
sensis in Insulis Philippinis, Carolus de Saboia Bandeira, ep. Palmensis 
in Brasilia, Aloisius Gavazzi, abb. null. coad. Sublacensis in Italia, 
Romanus Arrieta, ep. Tilaranensis in Costa Rica, Vincentius Zazpe, ep. 
Raphaéliensis in Argentina, Ioannes Hervás, ep. Cluniensis in Hispania, 
Franciscus Zak, ep. S. Hippolyti in Austria, Hermannus Volk, ep. Mo-
guntinus in Germania, Raymundus Tchidimbo, arch. Konakriensis in 
Guinea, Ioannes Kulik, ep. aux. Lodzensis in Polonia, Iacobus Le Cor-
dier, ep. aux. Parisiensis in Gallia, Thomas Cahill, ep. Cairnensis in 
Australia. 

1 

E M . M U S P. D. FRANCISCUS C A R D . SPELLMAN 
Archiepiscopus Neo-Eboracensis 

Venerabiles Fratres, 

Loquor nomine meo tantum. Cum ad me multae notitiae proveniant 
a diariis et ephemeridibus, peculiari modo exterarum nationum, clare 
video interpretan sine exacta rerum comprehensione disceptationes quae 
fiunt in hoc Concilio, specialiter circa episcoporum collegialitatem, ma­
gna cum perturbatione mentium et animorum detrimento. 

Ut ex doctrina quam in scholis iam didicimus omnino nobis patet et 
firmo corde credimus, auctoritas Summi Pontificis suprema et plena est 
in semetipsa, neque necessarium est earn cum aliis dividere, etiamsi sint 
episcopi, quorum collaboratio in gubernanda universa Ecclesia exquiri 
potest ab ipso Summo Pontifice, sed neque necessaria neque essentia-
lis est. 

Quod autem attinet ad Curiam Romanam, quoniam ipsa est organum 
tantum exsecutivum ipsius Summi Pontificis, ab eoque electum, non 
pertinet ad nos neque earn iudicare, neque earn reformare, sed pertinet 

solum ad ipsum Summum Pontificem, qui in peculiari allocutione habita 
ad Romanam Curiam iam edixit sibi in animo esse nonnullas reformatio-
nes agere, re mature perpensa. 

Quamobrem censemus nos in hoc Concilium coadunatos esse ut ea 
tantum proponamus quae principiis a Romanis Pontificibus vel ab aliis 
oecumenicis Conciliis iam statutis non contradicant neque adversentur. 
Dixi. 

2 

E M . M U S P. D. CAROLUS C A R D . CONFALONIERI 

Venerabiles Patres, 

Ad duo corrigenda inconvenientia, quae circa episcopale regimen in 
prooemio huius cap. I I praevidentur, insufficientiam scil. ex defectu 
personae, insufficientiam ex necessitatibus dioeceseos, quaedam remedia 
proponuntur, i. e.: vel libera renunciatio, vel divisio aut dismembratio, 
vel saltern adiutorium aliorum co-episcoporum. Liceat humiliter adnotare: 

1. Ad coadiutorem quod attinet, experientia docet non raro eius 
potestatem inadaequatam evadere, et a S. Sede ampliari deberi, tribuen-
do facultates proprias episcopi residentialis, vel etiam administratorem 
apostolicum Sede plena nominando. Si virtutes hinc inde semper suc-
currerent, praevisae solutiones utique fructus bonos attingerent; quod 
est in votis Ecclesiae Sanctae Dei. 

2. Renuntiatio, quae in art. 16 humanissimis verbis proponitur, 
perspicua nobilitate ornatur, utpote non imposita, sed sponte facta, « ta­
xativo » numero annorum aetatis minime adstricta, bona victitalia et 
honorífica indulgens, quibus pastoris dignitas coram omnibus honestetur, 
conscientiae ipsius episcopi tranquillitatem donans, cum bonum spin-
male christifidelium in tuto ponatur. Fortasse alicui articulum inefficax 
videri posset. Eius tamen opportunitas in hoc consistit quod ad suaden-
dam renuntiationem non adducitur superior auctoritas externa, sed 
potius nostra ipsa voluntas, quae in Concilio modum dignum et con-
sentaneum decernit. Munus ergo S. Sedis facilius evadit. 

3. Quae in hoc cap. I I schematis pertractantur, dictis relationem 
habent anteactis diebus. Quapropter liceat brevia adiungere. 

Qui loquitur per decennium archidioecesim gubernavit in mon-
tanis, et ipse erga Romana dicasteria non semper valde tener fuit; fuit 
tamen, et est, apud ipsa inserviens. Humiliter putat quod non omnia mala 
sunt, immo quaedam, et non pauca, bona: voces ergo dulciores quae 
hic prolatae sunt aequitati faverunt. Sed etiam quaedam, et forsan 

non pauca, — quia omnia humana perfectibilia sunt — videntur multis 
esse corrigenda, mutanda, innovanda, sicut Summus Pontifex noster 
amantissimus noto sermone, clare, paterne, viriliterque agnovit; proinde 
et submisse adnotanda et indicanda, debita tamen reverentia ...2, quia 
iuri pontificio proprio stricte connectuntur. 

Insuper, quoad consultivum coetum apud apostolicam Petri Sedem 
instituendum, corporis episcoporum quodammodo repraesentativum, vo-
tum humanissime exprimendi ipse Sanctissimus Pater, in eodem ser­
mone, possibilitatem aperuit: ei sit proinde noster grati animi sensus. 

Quae ad gloriam Dei, ad Ecclesiae decus, ad bonum animarum con­
grua videntur, libera, modesta voce pandamus, et ita, in caritate Christi, 
sereno animo veritati inserviamus. Satis. 

In textu scripto tradito: 1 (Aquilanam). 2 servata. 

3 

E M . M U S P. D. C A R D . FERDINANDUS CENTO 

Venerabiles Patres, dilectissimi Observatores et Auditores, 

Aliquid mihi dicere liceat, concreti ordinis practici, circa n. 16, par. 2, 
huius capitis. Omnino agnosco valorem observationum quae factae sunt 
circa summe delicatum argumentum de renuntiatione episcopi ab offi­
cio et assentio modificationi quam em.mus card. Ruffini suggessit, ut 
formula sic suavior fiat: « Episcopi libenter audiant desideria et ea quae 
a S. Sede proponuntur ». 

Attamen independenter ab iis qui reapse desideria ista1 S. Sedis ob-
secundent, semper adesse poterunt nonnulli episcopi qui, diversas ob 
rationes, sua sponte renuntiare cupiunt. His in casibus, par. 2 (pag. 11, 
linn. 32-33) haec addit: « A muñere episcopali renuntiantibus congruens 
provideatur sustentado... ». 

Recte quidem. At quaeri potest et debet: quomodo et a quibus pro-
videndum erit? In hoc stat quaestio. De ea tamen paragraphus nihil 
dicit; solum prosequitur sic3: « si casus ferat et ipsis placuerit, per ali-
cuius consentanei officii collationem ». At quam raro remedium hoc ap-
plicari poterit! 

Digna solutio solummodo in quadam decenti pensione eis assignanda 
consistere potest. Sed undenam exorta? 

Indiscretum prorsus esset novum gravamen hac de re a Sancta Sede 

exigere, cui iam tot ac tanta onera pro universalis Ecclesiae regimine 
incumbunt. 

Optandum profecto esset, ut massa quaedam pecuniaria conderetur 
pro hoc fine specialiter comparata. Si ad earn congerendam aliqua com­
petens auctoritas vel commissio in futuro — utinam proximo! — con-
tributionem nostram requireret, quis ex nobis earn recusaret? Nonne esset 
hoc eloquens signum verae ac fraternae collegialitatis episcopalis? Quie-
tem spiritus sic afierre poterimus venerandis quibusdam pastoribus qui, 
interius angustiad, dimitiere officium quidem vellent, sed minime audent 
quia non habent ubi postea consistant. Sicque haud leve immo aliquando 
grave problema pro Ecclesia Sancta solveretur. 

Propositionem hanc generositati Patrum Conciliarium humiliter, sed 
fiducialiter committo.* Dixi. 

In textu scripto tradito: 1 suo. 2 deest. 3 dicendo. 4 concredo. 

4 
E M . M U S P. D. IULIUS C A R D . DOEPFNER 
Archiepiscopus Monacensis et Frisingensis 

Venerabiles Patres, 

Liceat mihi quoad episcopos auxiliares quasdam prof erre insinuatio-
nes, et etiam emendationes.1 

1. Idea fundamentalis, quae totam doctrinam nostri schematis circa 
regimen dioeceseon pervadat oportet, est notio episcopi pastoris et ca­
pitis dioeceseos; quae notio necessario postulat, ut caput sit unicum et 
unitas regiminis dioecesani sarta tectaque servetur. Episcopus residen­
tialis est ordinarius et immediatus pastor Ecclesiae particularis. Gregi 
sibi commisso visibiliter Christum Dominum repraesentat. Ad hoc sa­
cra ordinatione charactere episcopali signatur et missione canónica offi­
cio episcopali munitur, quod natura sua ad determinatum2 gregem pa-
scendum refertur...3 

Institutum vero episcoporum mere titularium, qui qua tales gregem 
pascendum non habent, nihilominus dignitate quadam propria gaudet 
et gaudeat oportet. Suffragatione indicativa diei 30 octobris habita Pa­
tres conciliares, ex sacramentalitate ordinationis episcopalis, factum ma-
ximi momenti viderunt: illos episcopos etiam titulares esse nempe mem­
bra ordinaria collegii episcoporum, ideoque eos ad concilium oecumeni­
cum vocandos esse. 

Nunc liceat mihi parenthesim quamdam inserere hoc momento quoad 
votationem indicativam diei 30 octobris* 

His ultimis diebus in aula conciliari impressio oriri potuit, ac si 
Spiritu Sancto longe agente, inimicus quidam has votationes quoad 
propositas quaestiones moderatorum et quoad responsa Patrum in agro 
concilii seminasset. 

Quid revera accidit? Competens organum Concilii, nempe modera-
tores, qui, secundum Ordinem Concilii ...5 « labores Concilii dirigunt », 
post longum examen — per quindecim dies protractum — et delibera-
tum examen proposuerunt Patribus quaestiones, quae — attendatis ad 
hoc6 — verbaliter vel saltem quoad sensum e schemate a competenti 
commissione proposito desumpta erant; e. g., conceptus « collegii apo­
stolorum » non furtim in illas quaestiones intrusus est, sed in schemate 
pluries invenitur. 

Certe illa votatio non textum definitivum constitutionis statuere vo-
luit, sed indicabat viam pro commissione, quae, serviens congregationi 
generali, emendationes, uti iterum dicit Ordo Concilii, ordinat, coordinat 
et expendit, et etiam Patres voluit ilia votatio securiores reddere7 pro 
ulterioribus gressibus, puta in praesenti schemate, de tendentiis Con­
cilii. Certe ne faciamus definitiva quae sunt provisoria, sed sensu vero 
providendi; e contra ne faciamus obscura quae sunt iam sufficienter clara. 

Parenthesis mea nunc clausa est. Et venio ad secundum punctum mei 
interventus.s 

2. Nunc illi episcopi titulares, qui vere auctoritate gaudent, uti audi­
vimus, nullam exinde potestatem episcopalem acquirunt pro dioecesi, 
in cuius servitium tamquam coadiutores vel auxiliares assumuntur? 

Episcopi auxiliares in auxilium episcopi residentialis vocantur, atque 
ideo episcopo residentiali principaliter competeré debet, ut modum auxi-
lii praestandi deterrninet. Cum adiuncta personarum et rerum agenda-
rum in singulis dioecesibus varia sint, difficile, immo impossibile est, 
statuere per modum legis certum complexum munerum ab auxiliaribus 
praestandorum, quae officium auxiliaris efformarent. Etsi in schemate 
tale officium cum certis muneribus iam non provisum est, tamen sermo 
est, pag. 10, linn. 35 ss., de commissione facultatum, « quibus auxilia­
ris non solum in pontificalibus peragendis sed etiam in administranda 
universa dioecesi officium suum efficaciter explere valeat ». Tale officium 
sensu stricto auxiliaribus agnosci non potest, quia cum officio episcopi 
residentialis componi nequit. 

Auxiliares imprimis adiutores episcopi residentialis sunt in ponti­
ficalibus peragendis, praesertim in sacra Confirmatione administranda. 
Praeterea eis modo ordinario concredi potest, personam episcopi resi-

dentialis gerere in actibus, qui ponderis vel solemnitatis causa assisten-
tiam episcopi expostulant. Quae ulterius auxiliaribus demandan possint, 
ex adiunctis concretis dioeceseos ...10 multiplici modo perfici potest, quin 
unitas regiminis dioeceseos detrimentum patiatur. Auxiliaris potest con­
stituí in vicarium generalem pro universa dioecesi vel pro determinata 
dioeceseos parte, quod imprimis commendatur, si quaedam pars dioece­
seos iam apta videatur, ut suo tempore dismembretur Potest ei con-
ferri dignitas in capitulo cathedrali. Potest ei concredi officium aliquod 
qualificatum in curia dioecesana, e. g. officium de clero formando, de 
personis in dioecesi operantibus, de cura animarum dirigenda. Talia 
officia eo magis auxiliari apta esse videntur, quo ipse in visitatione dioe­
ceseos peragenda episcopi residentialis adiutor praestantissimus exsti-
terit ...12 

Ceterum mihi persuasum est, concilium hunc fructum geniturum esse 
ut dignitas episcopi auxiliaris magis perspicietur eiusque valor in iure 
canónico melius respicietur. 

3. Quae cum ita sint, sincere tamen fateri debeo, institutum episco­
porum mere titularium problematibus suis non carere, quia agitur de 
episcopis, qui gregem non habent, etsi ordinatio episcopalis ad gregem 
determinatum pascendum intrinsece refertur. Iam em.mus D. card. Frings 
in hac aula votum promuit, cui plene assentior, ut numerus episcoporum 
mere titularium in curia romana minuatur; hoc vaieat pro universa Ec­
clesia}1 Certe tales rationes minime applicari possunt auxiliaribus, quia 
hi revera ad pontificalia peragenda in auxilium vocantur, tamen plurali-
tas episcoporum in una eademque dioecesi minus correspondet unitati, 
quae in episcopo residentiali tamquam capite dioeceseos funda tur. 

Inde urget quaestio de dioecesibus magnis dividendis, vel partibus 
earum dismembrandis atque novis dioecesibus erigendis. In omni casu 
desiderandum est, ut episcopus auxiliaris vocetur tantum, si vera adest 
necessitas, cui aliter subveniri non potest. Et potest aliter suhveniri.1* 

Maior difficultas enim 1 5 generatim oritur de sacra Confirmatione ad-
ministranda. Nova quaedam dispositio de facúltate sacrae Confirmations 
administrandae}6 qua episcopus residentialis sacerdotes in aliqua digni-
tate constitutos ad Confirmationem administrandam delegare possit, viam 
sterneret, ut numerus episcoporum auxiliarium restringí possit. Nil im-
pedit, quominus concilium oecumenicum talem dispositionem decernat, 
et optandum est ut hoc faciat.17 

Uno verbo: episcopi auxiliares in servitium dioeceseos ...18 assumpti 
conditionem characteri episcopali dignam habeant; provideantur tamen 
remedia quae permittant, ut numerus episcoporum auxiliarium restringí 

possit. Quae in schemate emendanda, secundum has indicationes 1 9 mihi 
esse videntur, in scriptis trado secretariatui concilii. Dixi. 

In textu scripto tradito: 1 deest. 2 certum. 3 Christifideles alicuius 
territorii vel etiam ratione personarum mediante officio episcopali uniuntur; in 
episcopo habent suum caput et per episcopum unitatis Ecclesiae universae sunt 
participes. 4 habita Patres conciliares hac in re cognitionem, quae e sacramen-
talitate ordinationis episcopalis agnita profluit, quodammodo novam assecuti sunt. 
Exploratum enim est episcopos mere titulares, qui hucusque membra tantum ex­
traordinaria Concilii Oecumenici habendi erant, quia vocari poterant, sed minime 
debebant, membra ordinaria esse collegii episcoporum ideoque eos ad Concilium 
Oecumenicum vocari deberé. Quoad votationem indicativam diei 30 octobris, quam 
modo nominavi, quasi in parenthesi haec dicere opportunum duco. 5 (art. 4 
§ 2) . 6 deest. 7 et Patres ipsos securiores reddebat. 8 Animadverti 
tamen debet, quod episcopi titulares nullam exinde potestatem episcopalem acqui-
runt pro dioecesi, in cuius servitium tanquam coadiutores vel auxiliares assumun-
tur. 9 deest. 1 0 diudicari debet et. 1 1 et in novam dioecesim eriga-
tur. 1 2 Si in schemate tamen optatur ut auxiliaris sede vacante vicarius capi-
tularis eligendus sit, nisi graves rationes aliud suadeant, animadvertere liceat tali 
dispositione publicae aestimationis auxiliaris facilius offici posse, si capitulum, non 
obstante hoc statuto, alium ac auxiliarem vicarium capitularem eligendum duxerit. 
Ideo melius esse mihi videtur, si integrum retineatur ius praestantissimum capituli 
cathedralis libere eligendi vicarium capitularem. Aestimatio vero auxiliaris multo 
magis fovetur, si a capitulo prorsus libere in vicarium capitularem eligatur, quod 
alioquin de facto plerumque fieri solet. 1 3 quia ordinario episcopalis minime 
ad hoc inservire debet, ut decus sit personae vel aestimationem alicuius officii 
augeat, quod per se non ad muñera episcopalia refertur. 1 4 deest. 1 5 deest. 
1 6 S. Confirmationem administrando 1 7 deest. 1 8 iam. 1 9 deest. 

Animadversiones additae: 
Ad n. 6 (pag. 9, linn. 14-16). Loco verborum: « saltern coadiutoris et auxilia­

ris instituta ita iure communi definienda ac congruentibus facultatibus instruenda 
sunt ut... » dicatur: « coadiutor vel auxiliaris nominen tur, qui congruentibus fa­
cultatibus instruendi sunt, ita vero ut... ». Ratio. Prima sententiae pars ad casus 
particulares sese refert, altera vero pars ad instituta coadiutoris et auxiliaris. Inde 
patet res plane diversas, scil. casus particulares ex una parte et instituta ex altera 
parte, coniunctas esse. 

Ad n. 8 (pag. 9, linn. 24-30). Numerus sic reformetur: « (Munus coadiuto­
ris). § 1. Episcopo infirmitate vel provecta aetate grava to coadiutor dari potest. 

§ 2. Iura coadiutoris desumantur ex litteris apostolicis, quibus constituitur. 
Nisi aliud in his litteris caveatur, coadiutor qui episcopo prorsus inhabili datur, 
omnia habet iura ac officia episcopalia, secus tantum potest quantum episcopus ei 
commiserit. 

§ 3. Quae coadiutor potest et vult exercere, episcopus habitualiter alii ne 
deleget. 

§ 4. Coadiutor, iusto impedimento non detentus, debet, quoties fuerit a 
coadiuto requisitus, pontificalia et alias functiones obire, ad quas episcopus ipse 

teneretur ». Ratio. Nova figura coadiutoris in schemate provisa unitatem regimi­
nis dioecesani penitus tollit atque potestatem episcopi, quae iuris est divini, limi-
tat, quin causae speciales et adaequate graves adesse deberent, quae hanc limita-
tionem potestatis episcopalis iustificare possent. Ius vigens circumstantiis concretis 
magis convenit ideoque quoad substantiam retineri debet; provideatur tamen de 
causis, quae nominationem coadiutoris iustificant. 

Ad n. 9 (pag. 10, linn. 1-9). Numerus sic reformetur: « Coadiutor episcopo 
coadiuto semper obsequium ac reverentiam exhibeat atque curet ita in muñere suo 
se gerere, ut unitas regiminis dioecesani sarta tectaque servetur. 

Coadiutus in omnibus negotiis maioris momenti coadiutorem consulere ne 
omittat ». Ratio. Resultat e reformatione n. 8. 

Ad n. 10 (pag. 10, linn. 10-20). Deleátur. Ratio. Resultat e reformatione n. 8; 
ceterum censeo officium vicarii generalis, qui habetur alter ego episcopi, minui 
non deberé. 

Ad n. 12 (pag. 10, lin. 29 - pag. 11, lin. 3). Numerus in toto sic reformetur: 
« (Munus auxiliaris). § 1. Auxiliaris est adiutor episcopi residentialis in pontifica-
libus peragendis eique competit personam gerere episcopi residentialis in actibus 
quae ponderis vel solemnitatis causa assistentiam episcopi expostulant. 

§ 2. Episcopus residentialis suo auxilian conf erat officium dioecesanum, quod 
omnibus perpensis dignitati conveniat, quae characteri episcopali inhaeret, nec 
alii habitualiter deleget, quae auxiliaris per se exercere idoneus reperiatur. 

§ 3. In casibus particularibus, si causae adsint satis graves, ampliores facul­
tates auxilian a Sede ApostoHca, aut a competenti auctoritate pro orientaHbus, con­
cedí possunt ». Ratio. Vide quae supra in voto meo expósita sunt! 

Ad n. 15 (pag. 11, linn. 15s . ) . Loco verborum: «potestas et facultates quas 
auxiliaris obtinuit a Htteris constitutionis » dicatur: « nec munus nec officium dioe­
cesanum ei concreditum, nisi sit officium vicarii generalis, nec facultates quae auxi­
liaris in casibus particularibus forte obtinuit». Ratio. Resultat e reformatione 
n. 12. 

Ad n. 15 (pag. 11, Hnn. 17-21). Tota haec § (scil. 2) deleátur. Ratio. Vide, 
quae supra in voto meo dicta sunt! 

5 

E X C . M U S P. D. CONRADUS MINGO 
Archiepiscopus Montis Regalis 

Venerabiles Patres, 

Liceat mihi aliquid dicere de quaestione quae tractatur in n. 16 
huius cap. I I , i. e. de cessatione muneris episcoporum, quam recte 
exc.mus relator vocat « perdifHcilem et gravissimam ». 

In schemate inter duas sententias oppositas eligitur solutio media: 
commendatur renuntiatio, quando episcopus, ob permanentem valetu-
dinis defectum vel ob ingravescentem aetatem non amplius implendo 
muneri pastorali aptus evaserit. Aetas ingravescens in nota 12 censetur 
generatim post septuagesimum quin turn annum expletum. 

Sed meo humili iudicio, in quaestione tam gravi, non sufficit com-
mendatio, necessaria videtur dispositio iuridica, norma taxativa; secus 
ea inefficax erit. 

Rationes enim quae contra renuntiationem adducuntur, etsi non 
spernendae et seria consideratione dignae, non videntur esse perempto-
riae et decisivae. Nam: 

1. Episcopus est sponsus suae dioecesis: sed haec sponsalia non 
sunt indissolubilia; nam multi ex dispositione S. Sedis transferuntur vel 
promoventur ad aliam sedem. Haec translatio post aliquos annos mihi 
videtur utilis, immo commendanda, ut etiam pro parochis. 

2. Assignatio coadiutoris vel auxiliaris non resolvit sufficienter dif-
ficultates nec congruenter per eos generatim necessitatibus dioecesis pro-
videtur; nam in his casibus medetur utique aliquibus malis, sed, meo 
iudicio, via aperitur gravioribus incommodis. Puto plures coadiutores et 
auxiliares in aula praesentes non dissentire a mea sententia. 

3. Renuntiatio spontanea ab Apostólica Sede proposita in praxi dif­
ficile acceptatur, nam in provecta aetate animum magis ligamus officio 
nostro et facile putamus adhuc aptos esse, quia « libenter credimus 
quod volumus »; propter reluctantiam humanae naturae, quae omnes 
possibiles difficultates opponeret, ex una parte, et suavem agendi modum 
S. Sedis, nullus utilis effectus obtineretur. 

4. Relate ad aetatem: admitto nonnullos etiam post 75 annum 
validos esse ad dioecesim regendam; sed multo plures ea aetate non 
amplius ferre possunt onus dioecesim gubernandi; quia etiam nostris 
temporibus asserere possumus cum S. Augustino: « nihil esse in hac 
vita difficilius, laboriosius et periculosius officio episcopali ». 

Venerabiles Patres, oro vos ut attente consideretis etiam hoc argu-
mentum: pro parochis necessaria est renuntiatio paroeciae in aetate in­
gravescente; hoc extra dubium est; sed quomodo possumus renuntiationem 
imponere illis si nos pastores earn non acceptamus? Exemplum nostrum 
necessarium est! 

Nec videtur in discrimine esse dignitas et reverentia erga episcopos 
debita: nam his concedi deberent peculiares honores, privilegia et ius 
sepulchri dioecesis quam ultime gubernaverunt; posset eis conferri offi­
cium consentaneum et sufficienter providendum esset eorum necessita­
tibus oeconomicis. 

Existimo plures Patres contrarios esse huic sententiae expositae et 
velle prorsus hanc quaestionem expungere e decretis huius Synodi. Sed 
mihi necessarium videtur earn definiré. Sacerdotes et fideles hoc expec­
tant et renuntiatio statute tempore esset non solum in bonum animarum 
sed etiam in bonum spirituale nostrum, qui libere attendere poterimus 

ad nostram sanctificationem et certo esset in aedificationem sacerdotum 
et fidelium. 

Venerabiles Patres, ad hoc obtinendum est necessaria norma iuridica 
certa et obligans, i. e. vera lex: dura nostrae naturae humanae sed 
requisita ab animarum salute: si animam pro ovibus dare debemus, non 
possumus negare id quod minus est quam vita, i. e. renuntiationem ab 
officio. Ceterum haec lex, si sancta Synodus earn ferre vellet, esset mere 
ecclesiastica; unde S. Sedes ob iustam causam ab ea dispensare posset; 
et ea lex renuntiationis non haberet effectum retroactivum, quia lex non 
tollit ius quaesitum: respiceret solum illos qui in futuro nominandi 
sunt et qui hanc renuntiationem possent praevidere; et, ut ait S. Gre-
gorius: « minus iacula feriunt quae praevidentur ». 

Venerabiles Patres, fundamentum omnium romanarum legum hoc 
erat: salus Reipublicae suprema lex; in Ecclesia quae est societas divina 
vigere debet: salus animarum suprema lex! Satis. 

6 

E X C . M U S P. D . MICHAEL GONZI 
Archiepiscopus Melitensis 

Em.mi et exc.mi Patres conciliares, 

In cap. I I schematis de episcopis ac de dioecesium regimine agitur 
de episcoporum coadiutoribus et auxiliaribus. Hic sermonem facimus 
de coadiutoribus dumtaxat. 

1. In schemate duae graviores memoran tur difficultates, quae occur-
rere possunt in dioecesium regimine, quibusque urgens remedium affe-
rendum est, nempe: a) casus quo episcopus ob infirmitatem vel provec-
tiorem aetatem vel aliam gravem rationem pastoralibus muneribus adim-
plendis impar est; b) casus quo episcopus mentis et corporis viribus 
adhuc praeditus, ob dioecesis vastitatem vel fidelium multitudinem, officio 
suo non potest convenienter satisfacere. 

Iuxta schema, prior difTicultas solvenda est generosa et valde meri­
toria episcopi renuntiatione; alteri occurrendum est per dismembratio-
nem vel divisionem dioecesis. Quod si neutrum fieri potest, iudicio com-
petentis auctoritatis, recurrendum est ad electionem episcopi coadiutoris 
vel auxiliaris. 

2. Praetermittimus quae dicuntur de divisione et dismembratione 
dioecesis ac loquimur de priore difficultate seu de casu necnon de pro­
posita eiusdem solutione. 

In primis laudanda est propositio de abolendis seu excludendis, ut 
videtur, coadiutoribus absque iure successionis, sedi datis potius quam 
personae episcopi. Haec consuetudo, ni fallimur, temporibus anteactis 
ignota, recentioribus annis inducía est. 

3. In relatione de praesend schemale sermo est de quaestione utrum 
aliquid hac in re statuendum vel definiendum sit a Concilio, an potius 
id conscientiae episcopi aut Apostolicae Sedis immediato interventui 
relinquendum sit...1 

Attamen relatio dicit longe maiorem partem commissionis praepa-
raloriae, hodiernis apostolatus necessitatibus bene perpensis, priori sen­
tentiae adhaesisse, nempe rem relinquendam esse Concilio ut aliquid 
edicat ac definiat, prae oculis utique habitis turn necessaria reverenlia et 
gratitudine iis debita qui de Ecclesia optime meriti sunt, turn supremo 
animarum bono. 

4. Aliqui, de gremio eiusdem commissionis praeparatoriae, coactae 
episcopi renuntiationi obsiilerunt, et quidem mérito, nam: a) Id anti-
quissimae ecclesiasticae iradilioni coniradicit; b) Hoc modo episcopus 
aequiparatur publicis administratoribus civilis societatis. 

Sed inter fautores huius coactae renunliationis aliqui eo usque deve-
nerunt ut aetatem septuaginta quinqué annorum tanquam renuntiationis 
terminum statuerent. 

5. Rationes nuper allatae ex tradiíione eí consectariis suficientes 
videntur ex se ad reiciendam propositionem de renuntiatione coacta. 
Addendum tamen est huiusmodi renuntiationem cum determinalione 
aeiatis theologice sustineri non posse, utpote naturae episcopalis officii 
repugnantem. Etenim quidquid sit de origine potestatis episcopalis in 
individuo, episcopale officium iure divino fulcitur atque de se perpe-
tuum est. Hoc semper sensit S. Ecclesia, ita ut episcopalis muneris pri-
vatio tanquam exceptio habita sit. 

Verum si prae fini tur tempus quo officium episcopale cessare deb eat, 
idem iam initio et ex se temporaneum efficitur, quod omnino admitti 
non potest quin ipsa fundamentalis episcopatus ratio enervetur. Cuius-
nam, quae so, naturae erit vinculum quod temporaneus episcopus con-
trahet cum sua Ecclesia? Quomodo poterit adhuc episcopi ad Ecclesiam 
suam relatio tanquam spirituale coniugium consideran, ut ex sancta et 
venerabili traditione habetur? Num erit adhuc episcopus huiusmodi 
sponsus Ecclesiae, uti recte dicitur a S. Thoma? 2 

6. Sed etiam si practice consideretur solutio ilia3 absona omnino 
apparet. Etenim aetas ab iis fautoribus pro renuntiatione statuta prorsus 
arbitraria est. Re quidem vera adsunt episcopi qui, experientia teste, 
aetatem septuaginta annorum cum atligerinl, el aliquando etiam mi-

norem, omnino inepti inveniuntur ad dioecesim regendam; ex altera 
parte ...4 plurimi sunt qui septuaginta quinqué et etiam plures annos 
agentes, dioecesim adhuc valide moderantur, praesertim cum pro gravio-
ribus negotiis ab uno vel, ubi dioecesis amplior sit, a pluribus auxilia­
ribus adiuvantur. 

Quod si illud criterium aetatis pro officio episcopali applicandum 
esset, non videtur cur idem criterium pro aliis ecclesiasticis muneribus 
magni momenti applicandum non proponatur. 

7. Ceterum, cum hodie notitiae quaecumque facillime communicari 
valeant, cumque adsint in omnibus regionibus Nuntii et Delegati Apo­
stolici, suprema Ecclesiae auctoritas absque difficultate certior fit de 
statu singularum dioecesium et, ubi id necessarium iudicetur, eligi potest 
coadiutor cum iure successionis, quin opus sit episcopum cogeré ad 
renuntiationem dilectae dioecesi, ad eamque relinquendam pro qua omnes 
animi et corporis vires impendit. 

Attamen commissio praeparatoria propositionem de coacta renun-
tiatione iure neglexit atque in schemate praxim adoptavit, quam gene-
ratim suprema Ecclesiae auctoritas hucusque secuta est, i. e. in casu 
quo episcopus ineptus evadat ad dioecesim gubernandam, coadiutor vel 
auxiliaris ipsi datur, iuxta circumstantias; quod si hoc non sufficiat 
pro dioecesis convenienti administratione, episcopus enixe rogatur, ut 
ob Dei atque animarum amorem, sua ipse sponte renuntiationem ab 
officio faciat. 

In hoc casu ipsi providebitur honesta sustentatio atque privilegia 
concedentur, ut dicitur in art. 16, par. 2. Qua de re proponere audemus5 

ut quae indicantur in nota 14 huius capitis, episcopo renuntianti conce­
dantur quae dicta sunt in nota iam mentionata.6 

Haec videtur solutio vel unica quae iuste ac opportune priori diffi-
cultati subvertiré possit. Dixi. 

In textu scripto tradito: 1 (cf. ultimum cap. Ill art.) 2 apertissime pu­
gnare cum natura officii episcopalis, quod iure divino fulcitur, quodque de se per-
petuum est. Res igitur theologice necnon iuridice repugnare dicenda est. 3 deest. 
4 vero. 5 auderem. 6 revera tribuantur. 

7 

E X C . M U S P . D. EMMANUEL ALFONSUS DE CARVALHO 
Episcopus Angrensis 

Em.me ac rev.me Praeses, venerabiles Patres, 

1. Mihi fas sit super schemate decreti de episcopis ac dioecesium 
regimine aliquas annotationes breviter faceré...1 

2. Tantummodo in cap. I I , « de episcoporum coadiutoribus et auxi­
liaribus » aliquid volo adiicere, nempe, in pag. 10, lin. 8, ubi dicitur: 
« Episcopus coadiutus coadiutorem fraterne diligat... et in omnibus nego-
tiis maioris momenti eum consulere ne omittat ». Addatur: « ac inter 
se convenire oportet ». Ratio est evidens, quia in fere omnibus optimum 
boni est inimicus, et consensus in his rebus semper bonus est. 

3. N. 12, in eadem pagina, sic componi videtur: « In litteris qui­
bus auxiliaris constituitur, semper eiusdem iura et ofEcia definiantur 
eique facultates concedantur quae necessariae videantur ad munus rite 
adimplendum, audito consentientique episcopo ». Cetera eiusdem nu-
meri omittantur. 

Omnibus rite in litteris constitutionis provisis, sic, in futuro, multa 
molesta vitantur, cum omnes limites suos agnoscant, quod máxime con­
venit ac necesse est. 

4. In pag. 11, n. 15, par. 2, pro ubi legitur: « Optandum est ut, 
sede per mortem aut renuntiationem aut translationem vacante, munus 
administratoris apostolici ... etc., committatur auxiliari, vel ubi sint 
plures, uni ex auxiliaribus », verba « optandum est » omittantur, ac le-
gatur in fine:2 « ... ubi sunt plures, primo in nominatione » (scil. com­
mittatur). Sic multa dicteria vitantur, nec semper ...3 auxiliaribus favo-
rabilia, et puto melius esse capitulum cathedrale maximarum dioecesium 
iure eligendi, in perpetuum, vicarium capitularem privari. Eadem norma 
ab omnibus servanda est: suprema lex, bonum animarum. 

5. In n. 16, paragraphus secunda ita videtur aptanda; « A muñere 
episcopali renuntiantibus congruens providebitur sustentado. Illis insu­
per eosdem peculiares honores vel privilegia concedentur quibus prius 
in muñere obeundo fruebantur, iisdemque ius sepulchri erit in episcopali 
conditorio dioecesis ». 

Nihil, reverá, bono animarum ac Dei gloriae obstat quin episcopus 
in sua dioecesi, quam ut sponsam semper dilexit, pro eaque vitam ac 
sudores liberentissime praebuit, nunc in exitu vitae, ministeria pote­
statis ordinis, ut pontificalia cum throno et baldachino, omnesque bene-

dictiones, prout ei placuerit, exerceat. Omnes, enim, iam iuvenes fuimus 
et multi modo sunt, omnes autem veteres esse cupimus, sed cum laetitia 
et in honore. Satis. 

In textu scripto tradito: 1 1. Valde mihi schema placet, in omnibus capitibus, 
ubi multa nova, admodum utilia, immo necessaria, reperiuntur. Placent, praesertim, 
quae ad amplificationem facultatum sese referunt, ut expeditius munus episcopale 
exerceatur. 2 legatur. 3 aliis. 

8 

E X C . M U S P. D. ALBERTUS CONRADUS DE VITO 
Episcopus Lucknovensis 

Venerabiles Patres, 

Hoc in capite episcoporum coadiutorum et auxiliarium munus bene 
definitur. Immo ipsis talia dantur iura ut quis dubitare possit utrum 
in dioecesi ubi adest episcopus residentialis cum coadiutore duo dentur 
capita. Sed ista aliis Patribus tractanda relinquo. Veniam vero postulo 
de renuntiatione episcoporum residentialium aliqua dicendi.1 

Episcopis residentialibus consilium datur renuntiandi vel ratione 
tardae aetatis, vel infirmitatis. Immo consilium ita exprimitur ut, his 
rationibus, quandoque deponi videatur sub specie consilii2 renuntia­
tionis. 

Contra renuntiationem multae rationes militant: 
1. Bono animarum satis provideri potest quin episcopus renuntiet; 

vel a. v. a sede amoveatur. Hoc fieri potest per vicarium generalem; per 
vicarios episcopales, per episcopos auxiliares et coadiutorem cum iure 
successionis. Ipsis enim in hac constitutione iura episcoporum residentia­
lium conferentur, ita ut episcopus residentialis etiam non3 infirmus vel 
senex non potest eorum iura limitare. 

2. Renuntiatio, si sponte, non coacte, fit, laudari quidem potest, sed 
revera non4 expedit rationibus quae sequuntur: 

a) Episcopus residentialis apostolorum successor est, etiamsi eius 
sedes historice apostólica non sit5; ipse enim mandatum a Petri apostoli 
successore recipit. Nullus ex apostolis, neque Ioannes in tardissima 
quidem aetate sedem suam reliquit. Nullus ex apostolorum successori-
bus sedem reliquit etiam ex gravi ratione. Exempla habemus Ignatii, Po-
lycarpi, Irenaei, Augustini, et praeclarissimum illud S. Martini cuius fe-
stum hodie celebramus.6 Inauditum omnino est in Ecclesia tum orien-

46 

tali turn occidentali quod episcopi residentiales dioecesim quacumque 
ex causa renuntiarunt? 

b) Firma et pro tota Ecclesia adest traditio immemorabilis8 epi­
scopum residentialem suae sedi esse firmiter et indissolubiliter nuptum. 
Renuntiatio ergo quacumque ratione contra istam saecularem traditio­
nem militar et. 

c) Episcopi residentiales, ipso iure inamovibiles sunt. Quod si 
eis renuntiatio ex morali obligatione imponeretur, inamovibilis amplius 
non esset. Usque nunc et parochi inamovibiles sunt. Episcopus qui mo­
rali obligatione teneretur ad renuntiandum inferior parocho esset. 

d) Si renuntiatio uti regula in istis adiunctis demandatur, episco­
pus residentialis uti rector ecclesiae evaderet, qui quamvis stultus non 
sit, uti luna mutatur. 

e) Si Sacrum Concilium renuntiationem in aliquibus casibus de-
cerneret, status episcopi residentialis intolerabilis evaderet. Recrimina-
tiones ex parte subditorum ad romanas Congregationes quotidie mitte-
rentur; quae quidem sacrae sunt sed humanae, et quandoque, uti dicit 
evangelium, propter importunitatem subditorum episcopo residentiali9 

consilium renuntiandi humanissime, multis cum laudibus, dare possunt. 
/) Parentes, quamvis aegroti et senectute onerati, ius habent domi 

remanendi, et filii, ex quarto Decalogi praecepto, curam parentum ha­
bere tenentur. A fortiori, episcopus residentialis, qui per totam vitam 
pondus diei et aestus portavit, filios suos spirituales máximo cum amore 
aluit et curavit, ius habet remanendi in sua sede tempore senectutis etiam 
decrepitae et maiorum infirmitatum. Immo filii eius, sacerdotes et fideles, 
gravissimo muñere onerati sunt de ipso maximam curam habere. 

g) Si episcopus Romae valde senex, immo aegrotus,10 aegritudi-
nibus onera tus esset (sit mihi venia verbo 1 1 ) , estne aliquis inter Patres 
qui ipsi renuntiationem suggerere auderet? Si nulla Romana Congregatio 
ei consilium renuntiandi mitteret, cur tale consilium episcopo Luckno-
wensi vel episcopo Tiruchirapalli vel aliquo alio episcopo 1 2 mitti potest? 
Experto credite 13! 

h) Honorum, officiorum vel emolumentorum promissio, iniuria 
sunt quae adduntur offensae. Honores non dant panem, sed dant saepe 
famem. " Moreover we are not peacocks "I " Non siamo dei pavoni, 
anche se vestiti di rosso "!14 Honores inutilia sunt, immo nullus honor 
comparandus est cum iure Ecclesiam Dei regendi, quod episcopo resi­
dentiali competit ratione sui ordinis et officii.15 Officia nec nominanda 
sunt; nam ille qui suam dioecesim 1 6 cum auxilio vicarii generalis vel vi-
cariorum episcopalium, vel episcopi auxiliaris, vel coadiutoris, non est 
aptus, inhabilis quidem erit multo magis 1 7 alia officia gerenda. 

Emolumenta, quamvis adaequata essent, uti aliena misericordia con-
sideranda sunt. Eritne dignum et iustum misericordiam offerendi illi, qui 
per totam diem, immo per totam vitam pondus diei et aestus sustinuit? 
Et loco honestae sustentationis a sua dioecesi recipiendi, pro qua alenda 
totam insumpsit vitam, nunc in senectute uti Lazarus consideratur, qui 
cupiebat saltem fragmenta quae a mensa divitum cadunt habere et nemo 
illi dabat. 

i) Multos vidi episcopos, turn in Europa turn in aliis locis,1* qui 
sponte renuntiarunt; conditio eorum misérrima mihi visa est. Per totam 
noctem et diem laborantes nihil capientes, sine adiutorio et sine honore, 
de loco in loco uti profugi transeúntes, in propria venientes et sui eum 
non recipientes... etc. ... etc. ... etc. ... 

k) Utique, tempore elapso dati sunt casus aliquorum episcoporum 
residentialium qui propter aetatis imbecillitatem regere Ecclesiam suam 
non poterant...19 

Moderator: Exc.me Pater, tempus tuum exactum est. 
Orator: Iam dixi. 

In textu scripto tradito: 1 Aliqua vero dicuntur de renuntiatione episcopo­
rum residentialium quae retinenda omnino non videntur. 2 possint sub spe­
cie impositae. 3 deest. 4 nunquam. 5 est. 6 deest. 7 dioece­
sim quacumque ex causa renuntiare. 8 deest. 9 deest. 1 0 deest. 
1 1 ita loquendi. 1 2 deest. 1 3 deest. 1 4 deest. 1 5 deest. 1 6 se­
dem. 1 7 regere inabilis est, multo minus abilis erit ad. 1 8 deest. 1 9 ne­
que coadiutorem postulaverunt; vel si ipsis datus est, illum quasi non esset igno-
rarunt; sed haec nunc repetí non possunt si muñera coadiutorum adaequate defi-
niuntur. Ergo Patres rogo quod etiam iura episcoporum residentialium adaequate 
definiantur et edicantur, et quidem 1. omnia et singula quae in hoc capite haben­
tur de renuntiatione episcoporum residentialium radicaliter amoveantur; 2. novus 
canon edicatur statum et iura episcoporum residentialium in hoc capite inseratur, 
plus vel minus istis verbis: «Episcopus residentialis indissolubili unione suae 
dioecesi ligatur, ideo irremovibilis est. Si ratione aetatis vel ratione infirmitatis 
adiutorium in regimine dioecesis indiget, ipse sua sponte coadiutorem postulet. Si 
reverá specialis datur casus in quo episcopus residentialis coadiutorem non postulat, 
dum S. Sedes ilium in Domino necessarium considerat, coadiutor cum iure succes­
sionis, mentione de eius facultatibus facta, ei benigne assignetur ». 

9 

E X C . M U S P. D. ANTONIUS AÑOVEROS ATAÚN 
Episcopus tit. Tabudensis, coad. Gadicensis et Septensis 

Venerabiles Patres, carissimi omnes, 
Multa iam dicta sunt de episcopis coadiutoribus; et, episcopus coadiu-

tor, aliquid liceat dicere} 
Nn. 6 et 7 cum n. 16 cap. I I schematis conferens, in Dei praesen-

tia ...2 et maximae caritatis ardore motus erga fratres in episcopatu sin­
cere 3 hoc votum submisse propono. 

In par. 6, pag. 9, linn. 1-5, legitur: « In regendis dioecesibus ... 
(etc. usque ad:4) ... explendo impar evadit ». Postea vero in linn. 10-13 
eiusdem clausulae dicitur: « Iamvero prior... (usque ad:5) ... muñere re-
nuntiationem ». In clausula 16, linn. 23-30, id iteratur: « Si Apostolicae 
Sedis vel, pro Orientalibus... (etc., usque:6) ... sponte renuntiationem 
ab officio faciant ». 

Quibus maxima attentione lectis, dubium mihi in animo inhaeret. 
Si figura episcopi coadiutoris in eo praecise stat ut episcopo opituletur, 
qui infirmitate vel provecta aetate gravatus aut alia gravi causa praepedi-
tus, suo officio sicut oportet splendor impar evadit, et aliunde haec diffi-
cultas ordinarie non aliter superanda esse videtur, quam per generosam 
valdeque meritoriam episcopi a muñere renuntiationem, turn mihi quae­
stio evenit: Quae est igitur causa episcopi coadiutoris creandi, tantae 
cum sint difficultates quas muneris exsecutio secum ferat, et quae effi-
cientia eius officii ut episcopum residentialem suppleat? ..? 

Salvo meliori iudicio, reverenter audeo declarare me nullam rationem 
ordinis supernaturalis vel pastoralis invenire, qua necessaria episcopi 
coadiutoris figura esse videatur. 

His nitor rationibus: 
1. Causa ut episcopi coadiutores nominentur, si dictis stamus, potius 

quaerenda in rationibus respectus personalis, quae in se laudabiles sunt, 
quam in altissimis et ecclesiologicis maioris boni animarum argumentis. 

2. Episcopi coadiutoris designado, ut ego iudico, apparenter sal­
tern* duas implícitas affirmationes implicat quae virtutem episcopi sub-
aestimant: prima,9 neque se neque verum statum suae dioecesis novisse; 
secunda,10 neque suam virtutem, quae pro bono animarum vel heroica 
esse debet ... n , superare posse humanam crisim cuiusdam abdicationis. 

Certus sum coram Deo 12 multos episcopos ad cognoscendam divinam 
voluntatem, circa praesentem aut futurum statum, mecum sperare, ex 
normis prudentissimis, prout res postulat, a Concilio emissis. 

3. S. Thomas dicit: « Perfectio episcopalis status consistit, quod 
aliquis ex divina dilectione se obligat ad hoc, quod salutem proximorum 
insistat; et ideo tamdiu obligatur ad hoc, quod curam pastoralem retineat, 
quamdiu possit subditis sibi commissis proficere ad salutem ».n 

4. Episcopi coadiutoris creatio abdicationem spontaneam et magna-
nimam premit, ac impedit, et saepe in angustias sine die statum dioe­
cesis protrahit. 

5. Ex altera parte rem non simpliciter solvi censeo ex eo quod epi­
scopo coadiutori largiores facultates praebeantur. Loquor ex experientia 
propria, et aliorum episcoporum coadiutorum, et ad mentem em.mi 
card. Ruffini. 

a) Periculum enim adest duo capita in dioecesi constituendi, ma­
gno cum periculo regiminis eiusdem dioecesis, et deordinationis tum sa­
cerdotum, tum fidelium. 

b) Non parva pericula crearet integro et cordiali consensu duo-
rum episcoporum et laboribus curiae. 

c) Anxietates et dubia conscientiae crearet in episcopo coadiu-
tore, qui ex una parte suis facultatibus uti deberet; ex alia enixe unitati 
dioecesis cavere oportet. 

Valde et ego timeo ne meo tempore remissus sim, quamvis optima 
volúntate informatus, ut sunt mei fratres, buic abdicationi, et ne intelli-
gam quid sit magis consentaneum gloriae divinae et saluti animarum. 

Quapropter, ut melius nostrum ipsorum cognitioni faveatur, ut no­
stra dimissio suadeatur magna cum aedificatione fidelium, ut melius et 
efficientius bonum maximum Ecclesiae promoveatur, hoc propono: 

1 . Ut solide et expresse ab auctoritate convenienti causae et adiuncta 
definiantur erga dimissione vel abdicatione episcoporum, cum conve­
nienti honore et sustentatione. 

2. Ut Romanus Pontifex, logice,u causis suo iudicio opportunis, 
privilegii instar, episcopum residentialem in regimine dioecesis retiñere 
valeat, quamvis « aetatem ingravescenrem » superaverit. 

3. Quibus duobus perspectis, censeo figuram episcopi coadiutoris, 
sine valida ratione, non amplius esse sustinendam. Dixi. 

In textu scripto tradito: 1 deest. 2 et unam eius gloriam et bonum anima­
rum quaerens. 3 deest. 4 duae, inter alias aeque graves saepe occurrunt 
difficultates. Quarum altera ex eo proficiscitur quod episcopus, infirmitate vel 
provecta aetate gravatus, aut alia gravi causa praepeditus, suo officio sicut opor­
tet. 5 dificultas ordinarie non aliter superanda esse videtur quam per gene-
rosam valdeque meritoriam episcopi a. 6 competentis auctoritatis iudicio, recto 
dioecesis regimini neque per coadiutorem neque per auxiliarem seu auxiliares con-

gruenter provideri possit, episcopi residentiales ceterique in iure ipsis aequipa-
rati, qui, ob permanentem valitudinis defectum vel ob ingravescentem aetatem, 
aliamve gravem causam, implendo pastorali muneri minus apti evaserint, enixe 
rogantur ut, ob Dei atque animarum amore, sua ipsi. 7 Quod confirmatur 
verbis S. Thomae in II-TI, q. 185 a. 4 : « perfectio episcopalis status consistit 
quod aliquis ex divina dilectione se obligat ad hoc quod salutem proximorum in-
sistat. Et ideo tamdiu obligatur ad hoc quod curam pastoralem retineat quamdiu 
possit subditis sibi commissis proficere ad salutem... Contingit tamen quandoque 
quod episcopus impeditur procurare subditorum salutem multipliciter. Quandoque 
quidem propter defectum... corporis, puta si sit senex vel infirmus etc. ». 8 deest. 
9 deest. 1 0 deest. 1 1 (animam suam pro ovibus suis dare). 1 2 deest. 
1 3 Existimo infirmam esse talia asserentium episcopum si renuntiationem detur 
praescriptum, publicis civilibus a ministris aequiparabitur, quod eius statum sacrum 
omnino dedecet. E contra renuntiationem ferunt tanquam meritorium sacrificium 
in bonum animarum. 1 4 ratione primatus. 

Animadversiones additae: 
Ad n. 6, par. autem secunda, dicendum est: a) aliud est infirmitas vel alia 

causa impediens; aliud aetas provecta, quae natura sua impedit, et quidem lege na-
turali intrínseca; b) aliud est renuntiatio voluntaria aliud emeritud (hisp. jubila­
ción). Unde optanda esset sequens redactio: « vel per meritoriam renuntiationem 
vel per emeritum legitime statutum ». 

N. 9. Quaenam sunt negotia « maioris momenti » vicarii generalis, indeque 
episcopi coadiutoris? Optime esset si aliquod criterium off erre posset. 

N. 10. Res delicata! Etenim ex n. 8 episcopus coadiutus nihil, ex negotiis 
quae ad vicarium generalem iure communi pertinent, potest sibi reservare relate 
ad coadiutorem curia dioecesana administranda, quam tribuit tantum vicario ge­
nerali. 

Melius quod de hac re nihil dicatur, etenim pendet ab illa quaestione de nu­
mero vicariorum generalium, est res nimis technica, unde non apte conciliaris; mit-
tatur ergo ad technicos. 

Et melius quam hoc punctum controversiarum et dissensionum duorum vica­
riorum generalium, quorum unus episcopus, consecratus est, esset si vicarius ge­
neralis sit ipse episcopus coadiutor, et hic habeat delegatum vel delegatos ad cu­
riam dioecesanam administrandam. 

N. 11. Cum iam expósita fuerint criteria obiective necessitatis (bonum ani­
marum) non procedit relinquere criteriis subiecti vis absolutionem ipsius rei (« ne 
renuat episcopus »). Similiter in par. 2 criteria obiectiva agitantur (« territorii 
nimia amplitudo » - « nimis incolarum numerus ») et postea solutionem commen-
datur criteriis subiectivis, quod non procedit (« episcopus satagat... »). Melius est 
ut simpliciter dicatur: « Par. 1. Si ob peculiarem dioecesis conditionem bonum 
animarum id exigat, competens auctoritas auxiliarem episcopo dabit». 

« Par. 2. In casu nimiae territorii amplitudinis vel nimii incolarum numeri, 
competens auctoritas dioecesim dividet vel dismembrabit, aut saltem unum plu-
resve auxiliares concedet ». 

N. 12. Non placet! Dignitas autem auxiliaris qui consecratione episcopali gau­
det, exigit ut sub nemine nisi sub episcopo auxiliato, in dioecesi sit. Unde sit facul­
tatibus vicarii generalis praeditus, et vicarius generalis sub ipso sit. 

N. 15. Non placet! etenim auxiliaris vel si plures unus ex auxiliaribus, admini­
strator apostolicus vel patriarchalis aut vicarius capitularis praescriptive ab ipso 
iure sit omnino oportet. 

Scandalum enim semper provocat quod episcopus auxiliaris sub mero presby-
tero esse possit. Non decet quod capitulum cathedrale sit supra episcopum conse-
cratum ullo modo. 

N. 16. Christifideles necnon sacerdotes omnino admirantur, quod dioecesis 
ratione infirmitatis et provectioris aetatis episcopi, re capite caret et veluti paralysi 
pastorali laborat. Proinde haec redactio proponitur: 

« Cum episcopi residentiales ceterique in iure ipsis aequiparati ob permanen-
tem valetudinis defectum aliamve gravem causam munus pastorale minus apte 
adimplere possint, Apostólica Sedes vel pro orientalibus competens auctoritas recto 
dioecesis regimini congruenter providebit, sive per auxiliarem vel auxiliares, sive 
per coadiutorem, sive denique per acceptationem meritoriae renuntiationis; vel 
expleta provecta aetate, per emeriti declarationem legitime statutam ». 

Hac quaestione cum magno episcoporum numero collata turn residentialium 
turn coadiutorum et auxiliarium sententiam communem esse inveni, necessariam 
omnino iudicari, propter bonum animarum, determinationem concretam per statu-
tum factam, aetatis cessationis, turn episcoporum, turn aliorum officiorum guber-
nii, in quo criteria exponantur, quae postea unicuique nationi, vel regioni applicen-
tur; diversissimae enim circumstantiae in mundo dantur et possunt dari in futurum 
quoad activam longaevitatem. 

Quod si statutum non daretur, quaestio proposita staret, perpauci enim erunt 
qui sua sponte, experientia teste, episcopatum abdicent, miratio vel potius scan­
dalum fidelium sequetur ante statum deplorabilem aliquarum dioecesium, quam­
vis sit solutio quaestionis ineptitudinis episcopi residentialis aevo confecti, vel 
morbo correpti cooptatione episcoporum coadiutorem vel auxiliarem, qui raro 
(ita omnes quos audivi existimabant) possunt mutare vel emendare dioecesis con-
ditionem, causis omnibus cognitis. 

Praeterea alii atque alii causam satis frequentem iterarunt: Quo senior et 
hebetior est episcopus residentialis, eo magis regimine dioecesis episcopum arcet 
máxime coadiutorem vel etiam auxiliarem, et magis suam fiduciam in manibus com-
mittit sive vicarii generalis sive alicuius membri curiae dioecesanae, qui ex causis 
obviis et humanis vix alia in regimine dioecesis expedit quam quae scit voluntatis 
episcopi sui esse. 

N. 16. Ad paragraphum secundam. Nihil dicatur de officii collatione, hoc enim 
supponitur et magis pendet ab unoquoque casu et concreta possibilitate. Sufficit 
ut statuantur duo principia, scil.: a) sufficienter et decore provideatur renuntianti 
congrua sustentatio; b) honori renuntiantis decore attendatur, etenim semper epi­
scopus consecratus in Ecclesia manet. 

Quoad primum haec sunt respicienda: a) multae sunt dioeceses quae facile 
huic consentaneae et dignae sustentationi providere possunt; b) aliquae nationes 
per suum gubernium huic necessitati subveniunt, saltern quadam proportione; 
c) Sedes ApostoHca potest dioeceses ditiores rogare, ut accessiones in eis fiant, quas 
ipsa Sancta Sedes inter episcopos indigentes distribuat; d) denique, his tribus per-
spectis, si aliquot etiam episcopi essent, qui congrue vivere non possent, ipsius 
Sedis Apostolicae cura essent. 

Quoad secundum. Si ita episcopus residentialis mavult in ipsa dioecesi manere 

poterit, immo in ipsa domo, sedi episcopi destinata, ut molestiae mutationis evi-
tentur. Cuncti honores episcopi residentialis proprii tribuantur. Episcopus suc­
cessor, maximam erga eum caritatem et observantiam adhibebit, eum invitando ut 
functiones pontificales aetati convenientes et viribus peragat, etc. 

10 

E X C . M U S P. D. EDMUNDUS NOWICKI 
Episcopus tit. Thuggensis, coad. s. d. Gedanensis 

Venerabiles Patres, carissimi Auditores et Observatores, 

Liceat mihi circa cap. I I — nomine quoque episcoporum Poloniae 
in Urbe coadunatorum — sequentia humiliter proferre, oretenus intra 
fines temporis aulici, reliqua scripto.1 

1. ...2 De titulo capitis. Titulus, qui inscribitur de episcoporum coad-
iutoribus et auxiliaribus, minime adaequari videtur materiae in hoc 
capite contentae. Caput enim nostrum non solum de coadiutoribus et 
auxiliaribus tractat sed de ipsis quoque episcopis residentialibus ac qui­
dem de eorum quibusdam obligationibus et immo de eorum renuntia­
tione a muñere...3 

Quibus attentis proponitur titulus: « de episcoporum regiminis mu­
ñere necnon de coadiutoribus et auxiliaribus »...4 

4. Pag. 9, art. 6, de prooemio. Textus prooemii minime placet, 
cum: a) incipiat seu proficiscatur a difficultatibus in regendis dioece­
sibus atque in difficultatibus illis persistat, dum potius positive, seu a 
normis recti regiminis, proficiscendum et rectum regimen positive curan-
dum videatur; b) cum regulae, in hac sacra aula pluries accennatae, ne 
schemata nimis ad singula descendant, sese opponere videatur, varios 
casus difficultatum in regendis dioecesibus enumerans ad instar com-
mentarii quasi scholaris. Quae autem enumeratio eo magis vitanda vide­
tur, cum minime taxativa evaserit ac insuper enumeratae difficultates 
regimen non solum dioecesis sed aliquando universae Ecclesiae afficere 
possint ac soleant, experientia teste; c) cum in prooemio, saltern partim 
prof eran tur verba, quae postea in articulis ...5 non solum repetuntur, 
sed imo contradictorie sonant. Quod in specie apparet quod ad renun­
tiationem episcopi. Dum enim in prooemio — lin. 10 — difficultas e 
praepeditione episcopi orta « ordinarie » non aliter superanda dicitur 
quam per renuntiationem episcopi, in art. 16 statuitur, difficultati illae 
ordinarie per instituta coadiutoris seu auxiliaris obveniendum esse...6 

Quibus attentis, loco praesentis textus prooemii submisse propono 
sequen tern: « In regendis dioecesibus muneri pastoris ita providendum 

est, ut bonum dominici gregis suprema sit lex. Quae supremae legi, 
ut satisfiat, pro varus causae vel personae circumstantiis instituta iuvant 
coadiutoris et auxiliaris provide circumscripta ac ordinata, aliquando 
vero ipsa episcopi a muñere renuntiatio ». 

5. Pag. 9, art. 7: de notione coadiutoris et auxiliaris. Prouti ex 
textu articuli apparet, institutum coadiutoris sedi dati derelinqui inten-
ditur, quod autem opportunum minime videtur attenta non solum utili-
tate sed aliquando prorsus necessitate praemissi instituti pro bono domi­
nici gregis in varus S. Ecclesiae circumstantiis, non solum historia sed 
moderna quoque experientia teste ac probante. 

Ne dicatur, institutum illud Sedi Apostolicae praesto esse, etsi a iure 
communi provisum non fuerit, etenim praecise in iure communi expli­
cite provisum esse debet, ut sine Ecclesiae damno aut difficultatibus ap-
plicari possit varus in perplexis circumstantiis praesertim politicis vel 
nationalibus populorum...7 

Quibus omnibus sedulo consideratis, sequens humiliter textus pro­
ponitur: « Coadiutor episcopo aut sedi datur cum iure successions; 
auxiliaris vero datur episcopo sine iure successionis ». 

6. Pag. 9, art. 8: de facultatibus coadiutoris. In linn. 27-28, de-
leantur verba: « nulla tamen facta episcopo coadiuto facúltate sibi quid-
piam reservandi ». Clausula enim haec summopere nociva apparet uni-
tati regiminis ac bono pacis, quod cum moderamine sit dictum. Epi­
scopus potius dimittendus est, quam ut eius potestas ita suspendí debeat 
prouti a praedicta clausula providetur. Si autem in aliquo extraordinario 
casu talis suspensio revera necessaria esset, statuto par. 2 sat superque 
provisum est...8 

10. Pag. 10, art. 12, ...9 lin. 33: loco textus praeiacentis legatur: 
« Insuper episcopi est auxiliari necessarias et opportunas facultates tri-
buendi, quibus officium suum efficaciter explere valeat ». Ratio est, ut 
textu magis generaliter sonante, unitati regiminis consulatur ac dissen-
sionibus praecaveatur. 

c) In lin. 38, post verbum « valeat » addatur: « Rationes vero 
pastorales ac unitatis regiminis, particularibus considerationibus excep-
tis, suadent, ut auxiliari munus committatur vicarii generalis ». Ratio 
haec est: auxiliaris non tantum ratione pontificalium ac S. Confirmationis 
expostulatur, sed potius ratione vivi ac frequentissimi contactus fovendi 
cleri populique cum viro charactere episcopali insignito, quippe qui con­
tactus hic tantopere animis saluberrimus apparet. Iamvero praecise 
vicarius generalis, vi officii sui, contactum quotidianum cum clero popu-
loque fovet vel fovere debet. Ideo, si episcopus sit, charactere suo epi­
scopali gratiae divinae viam parare efficacius potest et re vera solet...10 

14. Pag. 11, art. 16. Quandonam commendanda sit episcopi renun­
tiatio. Quod ad hunc articulum praemitti deberi videtur, quod sequitur. 
Traditio S. Ecclesiae viginti fere saeculorum quasi sacrosanctam sancivit 
regulam, vinculum inter episcopalem pastorem et gregem populi Dei 
non prius nisi morte solvi deberé, minime vero ingravescente aetate vel 
ob permanentem valetudinis defectum. Sapientissime quidem. Etenim 
hodierna quoque experientia probante, senectus pastoris ratione auctori­
tatis et meritorum, munus eius pastorale summopere iuvat vel iuvare 
solet magna cum Dei et Ecclesiae gloria, etsi ob defectum virium im-
plendo quotidiano oneri minus aptus evaserit. 

Similiter haud raro auctoritas episcopi, physice permanenter inha-
bilis, tanta est, ut pro bono animarum in muñere persistere debeat, 
adiuvante solummodo vicario generali. 

In utroque casu renuntiatio episcopi magno cum damno animarum 
et Ecclesiae esset. 

Quapropter praedicta sapientissima regula in nostro schemate pri­
mum obtineat locum. 

Insuper caute in re de renuntiatione episcopi loquendum videtur, 
ne ex anxietate conscientiae inopportunae renuntiationes sequantur. Qua­
propter in linn. 27-28 deleantur verba: « vel ob ingravescentem aeta­
tem », et legantur: « ob permanentem virium vel valetudinis defectum ». 

In lin. 29 post verba « apti evaserint » addantur verba: « ita ut 
dioecesis vel sanctae Dei Ecclesiae detrimentum pati censeantur »..." 

Si vero in aliquo casu persistentia episcopi in muñere detrimento 
revera esset, videtur renuntiationem non tantum laudandam et expeten-
dam, sed uti obligationem conscientiae imponendam esset. 

Ideo in lin. 29 verba « enixe rogantur » substituantur verbis: « obli-
gatione conscientiae teneri se sentiant ». 

Neque sola generalis monitio de obligatione renuntiationis in hoc 
casu 12 sufficere videtur, ne theoretica evadat, eo vel magis cum nemo 
sit iudex in causa sua. Proinde proponitur, ut episcopus in concreto 
casu a metropolita et a praeside coetus episcoporum ad renuntiationem 
adhortetur. 

Proponitur igitur textus art. 16 seqúense « § 1. Regulam saluber-
rimam traditio Ecclesiae sanctae sancivit, episcopum vinculo patris ac 
pastoris cum commisso sibi dominico grege coniungi usque dum morte 
solutum fuerit. 

« § 2. Si autem episcopus residentialis ceterique in iure ipsis 
aequiparati ob permanentem valetudinis vel virium defectum, aliamve 
gravem causam implendo pastorali muñere minus hábiles evaserint ita 
ut dioecesis vel sancta Dei Ecclesia detrimentum pati censeatur, cui 

constitutione neque coadiutoris neque auxiliaris congruenter praecaveri 
possit, obligatione conscientiae teneri se sentiant, ut ob Dei atque 
animarum amorem sua ipsi sponte renuntiationem a muñere faciant. 

« De praedicto autem imminenti detrimento pastores praemissos 
monere ius et officium est penes metropolitam seu patriarcham ac prae-
sidem nationalis episcoporum coetus vi decisionis absolutae maioris 
partis eorumdem per suffragia secreta prolatae »... 1 4 Dixi. Gratias. 

In textu scripto tradito: 1 deest. 2 Pag. 9. 3 Insuper titulus solum-
modo coadiutores personae datos respicit, dum prouti infra dicetur, coadiutores 
quoque sedi certo certius dari debebunt. 4 2. De ordine capitum schematis. 
In schemate quod inscribitur de episcopis ac de dioecesium regimine primum fieri 
deberé videtur caput praecise de episcopis eorumve muñere ac demum deinde de 
eorum rationibus ad S. Sedem, ad eorum coetum etc. Proponitur proinde ut prae-
sens cap. II fiat cap. I. 3. De materia capitis supplenda. In schemate, quod inscri­
bitur de episcopis ac de dioecesium regimine re sane vera nihil fere habetur de 
ipsa dioecesium regimine, exceptis nonnisi generalibus de coadiutoribus et auxi­
liaribus necnon de paroeciarum erectione ac circumscriptione. Quapropter materia 
cap. II supplenda videtur principiis saltern de regimine dioecesis, in specie vero 
de moderno conceptu curiae dioecesanae, eo vel magis cum neque in schemate 
de cura animarum quidquam inveniatur de curia dioecesana. 5 (e. g. quod ad 
unitatem regiminis, ad renunciationem episcopi etc.). 6 renunciatio autem 
tunc tantum necessaria dicitur, quando praedictis institutis difficultas superari ne-
queat; d) dum primo generi difficultatum, nempe ratione personae, additur: « aut 
alia gravi causa », difficultatibus alterius generis, ratione nempe rei, clausula haec 
minime adiungitur, etsi haud minus necessaria appareat; e) in prooemio sermo fiat 
de circumscriptione dioecesis, dum causa haec pertineat ad cap. IV. 7 Neque 
placet propositio facta in Emendationibus pag. 15, n. 89, ut nempe derelinquatur 
distinctio inter coadiutorem episcopo et sedi datum et statuatur e contrario coadiu­
tor solummodo sedi datus. Etenim institutum coadiutoris episcopo dati consonat 
cum novissimo orientalium códice et insuper praecise distinctio ilia in supra dictis 
circumstantiis salubérrima apparet. 8 Tandem omissione praedictae clausulae 
statutum par. 1 eo ipso applicatur utrique formae instituti coadiutoris. 7. Pag. 10, 
art. 9. De relatione inter coadiutorem et coadiutum. a) In lin. 8 omittatur verbum 
« et »; b) in lin. 9 post verbum « omittat » addatur « sive per se sive per vicarium 
generalem praecipua acta curiae ei referat eumque certiorem faciat de iis quae 
gesta aut gerenda sint ad tuendam in clero et populo disciplinam ». Ratio primi 
est, ut addi possint verba ad b); ratio secundi est, ut transferantur opportune 
modificata verba in paragrapho 2 art. 10, linn. 15-20 contenta, inibi haud sine detri­
mento pro auctoritate coadiuti, ideo pro unitate regiminis, sonantia. Relinqui epi­
scopo oportet modus quo coadiutorem certiorem faciat. Insuper patet neminem 
posse duobus dominis serviré, quod autem praecise praecipitur vicario generali, 
cum statuatur ipsum oboedire deberé et coadiuto et coadiutori. 8. Pag. 10, art. 10. 
De relationibus inter coadiutorem et vicarium generalem. Textus huius articuli 
minime placet, cum auctoritati episcopi et unitati regiminis obstet, prout supra 
dictum est. Insuper contradictio videtur inter statutum lin. 11 « potestas coadiuti 

integra ex se manet » et statutum art. 8, linn. 27-28 « nulla tamen facta episcopo 
coadiuto facúltate sibi quidpiam reservandi ». Proponitur proinde sequens eius­
dem articuli redactio, ratione habita art. 8: « Relationes inter coadiutorem et vica­
rium generalem. § 1. Si coadiutor sedi datus cum iuribus episcopi residentialis con-
stitutus fuerit, inde a die quo officium susceperit, cessant a muñere vicarii gene-
rales, facta coadiutori facúltate eos denuo nominandi. § 2. Si coadiutus vicarium 
generalem habeat vel nominaverit, eiusdem est statuendi quaenam officia et po­
testates in administranda universa dioecesi competat coadiutori quaenam vero vi­
cario ». 9. Pag. 10, art. 11. Quandonam auxiliaris expostulandus sit. a) In linn. 21-22 
omittantur verba « si ob peculiarem dioecesis condicionem ». Ratio est, cum verba 
illa non solum superflua sint, sed insuper suggerere videantur auxiliarem expostu-
landum esse solummodo ob dioecesis, non autem ob episcopi condicionem. Minime 
vero excludi deberi videtur possibilitas expostulandi auxiliarem ob episcopi quoque 
condicionem; b) in lin. 23 verbum « auxiliarem » substituatur verbis « unum plu-
resve auxiliares »; c) tota par. 2 deleátur, cum de divisione et dismembratione 
sermo fiet in cap. IV. 9 De facultatibus auxiliaris. a) Linn. 29-32. Loco textus 
praeiacentis lega tur: « Iura et officia necnon facultates auxiliaris ad munus rite 
adimplendum a iure communi definiantur seu concedantur ». Ratio est, cum bono 
communi melius consuli videatur si iura et officia necnon facultates auxiliaris, in 
casibus communiter contingentibus constituti, apprime e normis iuris communis 
noscantur. Iamvero par. 1 praecise de constitutione auxiliaris in casibus commu­
niter contingentibus loqui videtur, cum de casibus particularibus habeatur in 
par. 2; b) linn. 33-37. 1 0 Insuper novus hic textus episcopum iuvare intendit 
pro casu quo auxiliaris, privata sua sequi volens, munus vicarii generalis abhorret. 
d) In linn. 37-38 verba « ne deleget » substituantur verbis « delere non soleat ». 
Ratio est, ut unitati regiminis consulatur, dissensionibus praecaveatur. 11. Pag. 10, 
art. 13. Relationes inter plures auxiliares. Articulus hic omnino deleátur, cum 
nimis et haud necessario sese immisceat in regimen dioecesium, quarum cir­
cumstantiae ideoque necessitates pervariae esse solent in distributione officiorum. 
12. Pag. 11, art. 14. Relationes inter auxiliarem et episcopum. a) in lin. 10 deleá­
tur verbum « residentiali », cum auxiliaris dari soleat, immo aliquando debeat, non 
solum episcopis residentialibus, sed etiam administratoribus, vicariis capitularibus, 
coadiutoribus sedi datis etc. b) Post lin. 11 addantur verba: « de cetero standum 
est, congrua congruis referendo, principiis de quibus in art. 9 ». Ratio est, cum, 
dum in art. 9 opportuna principia de mutua reverentia deque fraterno amore inter 
coadiutorem et coadiutum prolata sunt, in art. 11 autem, etsi non minus oppor­
tuna, omissa sint. 13. Pag. 11, art. 15. Facultates auxiliaris sede vacante. In lin. 15 
post verba « non exspirant » addantur verba: « sedis vacatione durante ». Ratio 
est, cum circumstantiae particulares propter quas auxiliaris speciales potestates ac 
facultates obtinuerit, novo episcopo constituto cessare potuerint ideoque praemissae 
potestates et facultates minime fundatae apparent, immo forsan unitati regiminis 
obstare possint. 1 1 Verba « S. Dei Ecclesia » proponuntur, cum, uti patet, 
persistentia episcopi aliquando magis Ecclesiae quam dioecesi damno esse potest. 
1 2 deest. 1 3 sequens lectio art. 16. De perpetuitate muneris episcopi ac de 
renuntiatione. 1 4 15. In lin. 33 post verbum « sustentatio » addantur verba 
« praeprimis e parte dioecesis a qua atque... ». Ratio est cum fons sustentationis 
explicite determinandus videatur. 

E X C . M U S P. D. IOANNES POHLSCHNEIDER 

Episcopus Aquisgranensis 

Venerabiles Patres conciliares, 

Ad cap. I I schematis de episcopis ac de dioecesium regimine ..} et 
quidem ad n. 12 pag. 10 nonnullas animadversiones quoad episcopos 
auxiliares faceré mihi liceat. 

Sine dubio munus et conditio episcopi auxiliaris ex natura rei diffi-
cilia sunt. Ideo tam ex parte episcopi Ordinarii quam ex parte auxiliaris 
sensus delicatus honestatis et caritatis requiritur. Hac ex causa sequentia 
exprimenda videntur: 

1. In schemate bene dicitur dignitatem characteri episcopali inhae-
rentem magis in tuto poni deberé. 

Iuri praecedentiae in C.I.C., praesertim quoad capitulum cathedrale 
in can. 408 satis provisum est, ubi dicitur dignitates aut capitulares 
charactere episcopali ornatos omnibus dignitatibus ac canonicis in pre-
sbyterali tantum ordine constitutis praecedere. 

Utile etiam esset, si expresse statueretur, ut in officiis sacralibus ec­
clesiae cathedralis episcopus auxiliaris ius habeat muñere vicarii loco 
episcopi Ordinarii fungendi, si Ordinarius ipse sit impeditus, ne praeses 
capituli in ordine episcopali non constitutus hoc privilegium pro se ipso 
postulare valeat. 

2. In n. 12 cap. I I episcopus monetur ut auxiliari suo opportunas 
facultates non solum in pontificalibus peragendis, sed etiam in admini-
stranda universa dioecesi committat. Intentio, quae maiorem aestima-
tionem muneris episcopi auxiliaris procurare vult, certo laudanda est. 
Revera diversa officia ad totam dioecesim spectantia et quidem officia 
maximi momenti, praesertim in campo pastorali, episcopo auxiliari tradi 
possunt. Etiam omnino suadendum est, ut episcopus auxiliaris simul 
cum vicario generali pertineat ad membra principalia consilii dioecesani, 
quo episcopus residentialis permanenter ad regendam dioecesim utitur. 

Sed ex altera parte, uti in schemate ipso dicitur, unitas regiminis 
dioecesani omnino salvari debet. Haec unitas autem valde cohaeret cum 
officio vicarii generalis. 

Munus vicarii generalis in iure ecclesiastico provisum est, quia ge-
neratim rectum dioecesis regimen id exigit. Est « alter ego » episcopi 
et constituitur in eius adiutorium, imprimis ut episcopus quam máxime 

ab officiis administrationis liberetur et eo magis muneri pastorali et sa-
cerdotali se dedere possit. 

Hic finis autem perfectissimo modo attingitur, si vicarius generalis 
est unus tantum, quod etiam in C.I.C. (in can. 366) tamquam norma 
generalis constituí tur. Scimus utique in nonnullis regionibus plures vi­
carios generales in dioecesibus existere; sed talis praxis secundum no­
strum iudicium minus commendanda est. Tunc enim difficile est unita­
tem regiminis dioecesani salvare, nisi episcopus ipse iterum ex magna 
parte officium administrationis et coordinationis vult reassumere. Tali 
modo autem esset quasi sui ipsius vicarius generalis. 

Ex his rationibus generatim non est conveniens episcopo auxiliari 
illas facultates committere quae spectant ad regimen dioecesis stricte 
dictum. 

Tales facultates sunt v. g. regimen cleri, collatio officiorum et benefi-
ciorum, cura temporalium et administratio omnium rerum, quae cum 
oeconomia dioecesis et parochiarum cohaerent, relatio quoad quaestiones 
fundamentales inter episcopum et gubernium status, actus propriae iuris­
dictionis episcopalis etc. 

Haec omnia convenienter in manu vicarii generalis maneant, ut res 
diversissimae in nomine episcopi Ordinarii bene coordinentur et unitas 
regiminis dioecesani prudenter salve tur. 

Nec commendare possumus ut episcopus auxiliaris ipse tanquam vi­
carius generalis et quidem unicus constituatur. Ratio est, quia auxiliaris 
generatim habetur ibi, ubi amplitudo dioecesis id exigit. Munus eius 
principale est, ut episcopum adiuvet in verbo Dei praedicando et in 
functionibus pontificalibus et pastoralibus, insuper in visitationibus pa­
roeciarum. Si in magna dioecesi auxiliaris simul munus vicarii generalis 
assumere deberet, tunc nec sibiipsi nec indigentiis dioecesis bene intel-
lectis serviret. 

Conclusio. Preces mea est, ut in n. 12 § 1 ultima pars hoc vel simili 
modo mutetur: « Quodsi in Litteris constitutionis provisum non fuerit, 
velit episcopus auxiliari suo opportunas facultates ad totam dioecesim 
spectantes committere, et quidem facultates maioris momenti, quibus 
auxiliaris non solum in pontificalibus peragendis sed etiam in pastora-
tione universae dioecesis officium suum efficaciter explere valeat. 

Cavendum tamen est, ne facultates auxiliari datae muneri vicarii 
generalis et unitati regiminis dioecesani derogent ». Dixi. Gratias. 

In textu scripto tradito: 1 (i. e. de episcoporum coadiutoribus et auxilia­
ribus). 

E X C . M U S P. D . HYACINTHUS ARGAYA GOICOECHEA 

Episco pus Mindoniensis-Ferrolensis 

Venerabiles Patres et Fratres, 

Humiliter velim quaedam proponere ad nn. 10 et 15 huius sche­
matis de episcopis. Credo enim, ni fallor, digna esse ut audiantur et a 
Patribus consideren tur, eo quod petunt ut dioeceses rectius et sua-
vius moderentur. 

Prima animadversio se refert ad n. 10 schematis et agit de opportu-
nitate privandi capitulum cathedrale, ...2 facúltate eligendi vicarium capi-
tularem sede vacante, non obstantibus iis quae in n. 15, par. 2, et in nota 
11 dicuntur. En rationes huius petitionis: 

1. Quia iam dudum S. Sedes ad suppressionem huius iuris capitu-
laris propenderé videtur. Nam cum agitur de vacatione sedis per epi­
scopi translationem ad aliam sedem, Romanus Pontifex vicarii capitu-
laris electionem vitare solet, constituendo episcopum translatum tam­
quam administratorem apostolicum dioecesis a qua, usque ad captam 
novi episcopi possessionem. 

2. Huic propensioni favet experientia saepe repetita. Etenim notum 
est quot scissiones, contentiones, quandoque etiam rixae, inter capitu­
lares oriantur occasione electionis vicarii capitularis. Unde saepe evenit 
ut neque dignior eligatur, neque electus sufficienter provideat bono 
nomini episcopi defuncti, cum non parvo aliquando fidelium scandalo...3 

3. Bonum Ecclesiae postulare videtur ut haec incommoda tollan-
tur: hoc autem facile fieri posset lege generali quae statueret: vel vici-
niorem episcopum, qui administraret dioecesim sede vacante; vel admi­
nistratorem apostolicum a S. Sede designa turn; vel etiam vicarium ge­
neralem defuncti episcopi, qui interea gubernaret dioecesim pastore or-
batam. Hac postrema ratione vicarius generalis, episcopi defuncti per­
sonam eiusque regiminis modum veluti continuator esset. 

Secunda animadversio se refert ad n. 15 schematis et insinuat conve-
nientiam creationis in dioecesi duorum vel plurium vicariorum genera-
lium, attentis principaliter necessitatibus externi apostolatus. Hoc pro-
ponam ut clarius explicetur sensus n. 10, par. 1 et notulae 4. 

1. Perspicuum enim est quod episcopus, iure divino, duo muñera, 
inter alia adimplere tenetur: munus gubernandi et munus pascendi oves 
sibi commissas. Res enim quas episcopus in regimine dioecesano per-
agere debet quandoque disciplinares sunt et simpliciter iuridicae; quan-

doque vero ad munus pastorale máxime attingunt. Haec duo genera 
munium, de cetero, bene cohaerent cum duplici Ecclesiae charactere: cha­
racter nempe socialis et iuridicus et character vitalis et mysticus. Ecclesia 
enim simul est et populus ac societas visibilis et corpus supernaturaliter 
vivum. 

2. Huic duplici characteri respondent duo muñera et iuridicum et 
pastorale. Primatum tamen indubie habent quae ad pastoralem curam 
pertinent. Prius est enim vita quam disciplina; prius gratia quam ius. 
Ius enim et disciplina ad vitam supernaturalem et ad gratiam habendam 
ordinantur. 

3. Accidit tamen ut negotia disciplinaria et ad ius pertinentia ma­
gis in dies multiplicentur, ita ut attentio ad curam pastoralem difficilior 
evadat, in complexu dioecesano. Cum vero necesse potissimum sit ut epi­
scopus praesens sit et vigilans et movens, praecipue in pastoralibus, hinc 
videtur oriri necessitas vel saltern utilitas summa multiplicandi vicarios 
generales ut pastoralibus necessitatibus provideatur...4 

Postulo ergo ut unus vel plures vicarii generales instituantur, si fas 
est, ita ut nihil eorum quae ad apostolatum pertinent, nihil quae ad 
opera caritatis et educationis, nihil quae ad pietatem et moralitatem fo-
vendam attinent in dioecesi sine efficaci attentione et servitio maneant. 
Dixi. 

In textu scripto tradito: 1 efficacitatem. 2 (in iure proxime condendo). 
3 vel desaedificatione. 4 Nostrae enim curiae episcopales non possunt esse mera 
instrumenta iuridica et disciplinaria, certe necessaria, sed active promoveré, prae-
videre et coordinare debent opera ita complexa apostolatus externi, sive sacerdo­
tum, sive laicorum. 

13 

R E V . M U S P. D. BENEDICTOS REETZ 
Praeses Congregationis Beuronensis O.S.B. 

Venerabiles Patres, 

Art. 16 cap. I I nostri schematis inscribitur: Quandonam commen-
danda sit episcopi renuntiatio. 

Forsitan vobis non displicebit audire sententiam abbatis, qui non est 
episcopus, circa hanc delicatam ac vere difficilem quaestionem, quae 
tamen etiam abbates tangit, qui secundum traditionem ab immemora-
bili ad dies vitae eliguntur et benedicuntur. 

Inconcussum semper maneat principium: episcopus secundum nam-

ram sui muneris et consecrationis, nominatur vel eligitur ad dies vitae. 
Constituitur pastor et pater suae dioeceseos, cum qua vinculo perpetuo 
unitur, vinculo quasi matrimonian, sola morte solvendo, sicut aperte 
dicitur in consecratione episcopali in pontificali romano.1 Hinc anulum 
fidei in digito habet sicut sponsus Ecclesiae ei concreditae. Hoc princi­
pium in hoc capite enuncian deberet; factum non est2 

Paternitas spiritualis et supernaturalis, quam antistes in fideles suos 
exercet et vivit, ex natura sua perpetua est, sicut paternitas naturalis. 
Inter omnes constet hanc comparationem claudicare, quia non est eadem 
in omnibus ratio in paternitate spirituali et naturali. Evidenter tamen 
apparet ex tota historia Ecclesiae episcopos ut in pluribus usque ad 
mortem sedem suam episcopalem occupasse. 

Sensus communis fidelium, qui seipsos ut filios episcopi considerant, 
hac in re omnino clarus et evidens est. Fideles, qui reverá cum Ecclesia 
sentiunt, semper magno dolore afficiuntur resignatione episcopi suae 
dioeceseos, eodem modo ac si terra ingenti concussu moveretur. Sensus 
fidelium hac in re certe non est spernendus. 

Inconcussum ergo stet principium supra enuntiatum. Sed3 principia 
optima et verissima montibus comparantur, sed montes, etiam 4 altis-
simi, perfodiuntur quandoque foramine — « traforo », « tunnel », vel 
iuxta dictionarium em.mi card. Bacci5 « cuniculo » — . Sic etiam prin­
cipium de perpetuitate episcoporum in sede sua exceptiones patitur, 
quae regulam generalem non tollunt sed valde confirmant. Si e. g. arch. 
Mediolanensis ad cathedram Romanam eligitur, si ep. Herbipolensis ad 
sedem Berolinensem et postea ad sedem Monacensem transfertur ...6: 
adsunt reverá rationes speciales et specialissimae, quae ut exceptiones a 
regula communi haberi debent. Etiam S. Petrus sedem suam Antio-
chenam ...7 Romam transtulit, et ideo duo habemus fes ta cathedrae 
S. Petri: hic Romae et Antiocheni* 

Sunt tamen certae rationes quae suadent aliquando ut episcopus 
dioeceseos regimini renuntiet illudque committat in spiritualibus et tem-
poralibus episcopo coadiutori. Tales rationes sunt Mae quae enumerantur 
in schemate9 vel etiam imbecillitas mentis vel mentis alienatio, in quam 
unusquisque nostrum incidere potest. 

Art. 16 huius capitis optime providet de eo, quod in hoc casu sit 
faciendum, scil. quando bonum commune expostulat, ut regimini dioe­
ceseos provideatur, episcopo adhuc vivente sed physice vel spiritualiter 
incapace munus episcopale adhuc exercendi. Puto tamen — hanc sen­
tentiam omni qua par est humilitate, discretione et scrupulositate pro-
fero, salvo meliori iudicio — puto tamen, quod hoc in casu antistitem, 
qui forsitan per viginti et plus annos laudabiliter episcopus Coloniensis, 

Parisiensis, LoncUnensis vel Tarraconensis fuit, non esse transferendum 
ad sedem in partibus infidelium, v. g. in Velebusdum vel Dorylaeum vel 
aliam sedem ignotam, sed eum retiñere deberé nomen et titulum illius 
sedis, cui tot labores vitae suae consecravit. Coadiutor retineat nomen 
coadiutoris usque ad obitum praedecessoris sui. (In uncis tamen addere 
velim optimam habere significationem quod episcopis titularibus antiqua 
sedes, assignetur, ut ita successio apostólica fortiter praedicetur). 

Principium enuntiatum de perpetuitate episcoporum confirmatur ex 
eo quod nemo nostrum dubitat de perpetuitate Summorum Pontificum. 
Divina providentia, « quae in sua dispositione non fallitur », in tota 
historia Ecclesiae nobis dedit Summos Pontífices, qui non debuerunt 
renuntiare muneri suo propter vires corporales vel spirituales deficientes 
et quotidiana oratio Ecclesiae exaudita est: « Dominus conservet eum 
et vivificet eum... », et adiungere possumus: « sanum eum semper cu-
stodiat ». 

Concludo. Perpetuitas episcoporum ut principium inconcussum ser-
vetur, paucis exceptionibus concessis. Sancta Mater nostra Ecclesia est 
institutio sui generis, cum propria sua structura, non est institutio essen-
tialiter naturalis, sed supernaturalis, est institutio a Spiritu Sancto vivifi-
cata ac proinde spiritualis, non est institutio democrática, sed monar-
chica et patriarchalis, non est institutio mere iuridica vel administrativa, 
sed Corpus Christi mysticum plenum gratiae et veritatis et vitae divinae. 
Est institutio cuius radices non inveniuntur in hac terra sed in caelo, 
in sinu Patris. Dixi. 

In textu scripto tradito: 1 deest. 2 deest. 3 deest. 4 deest. 
5 deest. 6 (si abbas Secoviensis fit archiabbas Beuronensis). 7 in urbem. 
8 (festum Cathedrale S. Petri). 9 permanens valetudinis defectus, aetas in-
gravescens. 

14 

E X C . M U S P. D. ANTONIUS CAILLOT 
Episcopus tit. Bononiensis, coad. c.i.s. Ebroicensis 

Venerabiles Patres, 

Iuxta usum, in Ecclesia latina vigentem, episcopis non residentiali­
bus, tituli conferuntur venerabilium Ecclesiarum, nunc plane exstincta-
rum, olim autem splendentium fortitudine suorum martyrum, et fervore 
suorum fidelium. 

Attamen, huiusmodi usus hodie non amplius respondet verae missioni, 
quae episcopis titularibus committitur. 

Breviter rationes afierre vellem, propter quas, mea sententia, talis 
usus abolendus est. 

1. Ratio theologica. Ultima hebdómada statuta est, in hac aula, col-
legialitas episcopatus. Nunc autem, nonne per ipsum sacramentum Or­
dinis episcopus vere et plene adnumeratur collegio episcopali? 

2. Ratio pastoralis. Episcopus non residentialis ad munus pastorale 
in Ecclesia reapse deputatur, sicut apparet ex ipso textu litúrgico: « Prae-
dica populo tibi commisso ». Nunc autem, titulo qui ei tribuitur minime 
correspondet populus evangelizandus; hie titulus est mera fictio geo-
graphica. Quanto melius ergo esset, episcopum designare nomine ipsius 
dioeceseos, in qua revera muñere suo pastorali fungitur! V. g., dicendo: 
« Episcopus coadiutor vel auxiliarius huius vel illius dioeceseos ». 

Quando episcopus residentialis propriae sedi renuntiat, in suo corde 
pastorali amorem retinet suae dioeceseos, preces quotidianas pro ea ef-
fundit, necnon afflictiones et cruces aetatis vel aegritudinis, et hoc autem 
usque ad mortem. Quare ergo, non ei permitteretur, etiam titulum reti­
ñere, ut esset, verbi gratia: « Episcopus emeritus huius vel illius dioe­
ceseos? ». 

3. Ratio oecumenica. Nonne insolitum videtur, quod Ecclesia catho­
lica romana conferat episcopis ritus latini nomina urbium, quae in 
oriente exstiterunt? Recordamini, hac de re, qualem urbanitatem demon-
stravit Pontifex Leo XIII , erga Ecclesiam Angliae, quando repristinavit 
hierarchiam in ilia natione: etenim, novis episcopis etiam novas sedes 
tribuit. 

4 et ultimo. Ratio convenientiae. Nomen quod imponitur episcopo 
titulari, causa est stuporis, turn apud fideles, cum apud infideles. Saepius 
etenim vix cognosci potest historia vel situs huiusmodi tituli, et ad 
doctissimos discípulos S. Benedicti recurrere debemus, ut aliquid, hac 
de re, noscamus, et non raro, proh dolor! comperitur, quod, titulus 
nonnisi ruinas designat, ad quas episcopus ne quidem accederé potest! 

Concludendo, sequentes emendationes proponerem: 
1. Episcopis coadiutoribus vel auxiliaribus conferatur titulus ipsius 

dioeceseos, ad quam deputantur a Summo Pontifice. 
2. In dioecesibus maioris extensionis, episcopi auxiliarii, sub aucto­

ritate inconcussa episcopi residentialis, committantur ad munus aposto­
licum determinatum, pro una speciali parte dioeceseos, in spiritu sic 
dictae « Pastorale d'ensemble », i. e., in spiritu actionis pastoralis com-
munitariae. 

3. Episcopi qui generalem missionem adimplent, ut sunt nuntii apo-

stolid, secretarii Congregationum, rectores Universitatum, titulo desi-
gnentur illius muneris, quo revera funguntur pro bono Ecclesiae. 

4. Qui autem propriae sedi renuntiant, titulum retineant « Episcopi 
emeriti illius dioeceseos ». Dixi. 

15 

E X C . M U S P. D. PEREGRINÉIS DE LA FUENTE 
Episcopus tit. Mylasensis, prael. nul. Batanensis et Babuyanensis 

Venerabiles Patres, 

Schema nostrum, de quo nunc sermo, in genere placet cum omnia 
in decretis contenta sensu caritatis « practicae » necnon recto usu supre­
mae regulae « Salus animarum suprema lex » sint plena. 

Est tamen in nostro schemate lacuna quaedam seu defectus cui 
oportet etiam providere congruum remedium afferendo, ita ut ille om­
nino laudandus sensus caritatis erga episcopos qui munus suum, sive 
ob senectutem sive ob infirmitatem, exercere efficaciter non amplius pos­
sunt, iis etiam fratribus in episcopatu applicetur qui ob causas sibi et 
Ecclesiae extrínsecas a muñere pastorali exercenda impediuntur. 

Adsunt quidem in hoc ipso Sacrosancto Concilio pastores sat plurimi 
qui in huiusmodi infausta condicione versantur, levi relicta ipsis spe, si 
aliqua, in proximo futuro ad proprium gregem redeundi. In futuro 
poterunt esse et alii... Et de his qui « pondus diei et aestus portaverunt » 
ac « pro Christi nomine contumeliam sunt passi », qui adhuc possunt 
in vinea Domini laborare diligenter, nostrum Sacrosanctum Concilium 
procul dubio providere deberet et eorum temporalibus necessitatibus et 
dignitatis honori necnon congruo muneri seu occupationi. Quod ipsi 
plerumque quasi occultam et omnino ignoratam vitam agant in humili-
tate et, saepe saepius, in paupertate et oblivione viventes, in ipsorum 
certe laudem est. Sed non ideo praetermittendi sunt. Eo magis quia uti 
testes fidei et admiratione digni ab omnibus fratribus in episcopatu nec­
non a fidelibus habentur, mixta quidem cum magna commiseratione erga 
illos ob suam praesentem condicionem! 

Nec dicatur illos plurimos, si non omnes, ad aliquam religiosam 
familiam pertinere quae illos, uti provisum in lure Canónico, suscipere 
tenetur ...,2 nam 

1. Non omnes ad aliquam religiosam familiam pertinent necessario, 
cum in ilia actuali vel etiam praevisa condicione et qui ad clerum sic 
dictum regularem 3 quoque inveniantur vel saltern inveniri possint. 

2. Etiam quando agatur de episcopis ex Ordinibus vel Congrega-

tionibus assumptis, non semper, immo fere numquam, eorum vita aeque 
coordinan potest vitae in communitate religiosa. Nec semper ipsa reli-
gio, etsi óptimo desiderio et caritate plena, potest congruenter eorum 
dignitati, prout decet et oportet, providere; eorum servitio ad libitum 
uti et ad varia officia illos destinare, cum ipsi non sint auctoritati supe-
riorum religiosorum ex iure subiecti. 

Sileo de aliis, fere innumeris, difncultatibus indolis practicae quae 
fere semper oriuntur ex diuturna praesentia istorum episcoporum in 
domibus religiosis ubi degere tenentur. Difficultates dicam turn ex parte 
ipsius episcopi cum ex parte religiosae communitatis, et haec quidem 
neutra partium culpam habente dum certe utraque optima intentione 
ducatur in omnibus...4 

Quapropter instanter huic Sacro Concilio proponere audeo ut in 
decretis huius schematis etiam et de istis episcopis e sua sede iniuste 
expulsis congrue, uti omnino decet, provideatur. Quod quidem fieri 
posset sive illos assumendo uti episcopos auxiliares in aliquibus maio-
ribus dioecesibus (cum iisdem iuribus atque privilegiis ac ceteri auxi­
liares) sive illis a S. Sede commendando congrua aliqua muñera seu 
officia, sive domum uno alterove modo providendo ut ipsis ne desint 
neque conveniens officium et temporalia auxilia, neque alia congrua 
honoris et dignitatis privilegia. 

Optandum ergo esset ut post n. 16 cap. I I nostri schematis alius 
numerus, qui esset 17, adderetur haec vel similia statuens: « {Episcopi 
et praelati e sua sede iniuste expulsi). Pro episcopis et praelatis, qui vi 
coacti suum gregem relinquere atque in suam patriam reverti coguntur, 
Apostólica Sedes congrue providebit ne illis desint auxilia temporalia, 
digna occupatio, necnon honoris privilegia, perdurante exilio, quae illis 
decent »...5 Dixi. Gratias. 

In textu scrip to tradito: 1 miseram. 2 etc. 3 saecularem. 4 Si 
non creditis, potestis illos interrogare. Ipsi de se loquantur, nam aetatem habent! 
5 § 2. Optandum existimat hoc Sacrosanctum Concilium ut huiusmodi praesules 
alicui episcopo dentur in auxiliares « ad tempus » h. e. perdurante illorum e suis 
sedibus exilio, cum iisdem iuribus, privilegiis et honoribus aliorum episcoporum 
auxiliarium. Quodsi ob quamlibet rationem et in aliquibus casibus fieri nefas sit, 
S. Sedes ipsa providebit ut illis episcopis et praesulibus ad aliqua muñera illis con­
grua quamprimum destinentur exercenda ». 

16 
E X C . M U S P. D. CAROLUS E. SABOIA BANDEIRA DE MELLO 

Episcopus Palmensis 

Venerabiles Fratres, 

Pergo eo, ubi stabam ante paucos dies, sed cum omnia iam dicta 
sint, plus minusve, praetermitto fere omnia quia iam opinio mea in 
sententiis aliorum inclusa est, de varus numeris huius schematis. 

Tamen, ad n. 15, § 2, aliquid dicere velim. Hoc quod statuitur in 
hoc numero non deberet statui quia conditiones, circumstantiae et mo­
menta in omnibus dioecesibus valde differentia sunt. 

Etiam ad rationem maximam quae exsistere potest pro cogendo epi­
scopo ad renuntiandum, nempe, salus animarum suprema lex, aliquid 
dicere velim, quod, censeo, nondum dictum est. Nempe de iis quae ad 
salutem animarum conferunt, unus sic sentit, alius autem sic. Quot 
iniustitiae committuntur sub specie salutis animarum! Ergo etiam ex 
hoc capite nisi rationes aliae etiam consideren tur, nemo episcopus cogi 
potest ut renuntietur. 

Praesertim vero ad nn. 23-24 venire velim. Mea sententia, ut recte 
statuatur in nostro schemate quid sit et quale sit regimen episcopale et 
regimen dioecesium, quae sit relatio episcoporum ad S. Sedem, episco­
porum ad quoddam collegium episcoporum, et ad conferentias natio-
nales, ut statuatur, censeo humiliter, positionem illam tenere debemus... 

Moderator: Venerabilis Pater, velis loqui tantum de cap. I I . De 
cap. I l l , quod est de conferentiis episcopalibus, disceptatio non habetur 
hodie. 

Orator: Erat introductio ad hoc. Si velis grato animo pergo. Ad 
nn. 23-24... 

Moderator: Velis, Pater, manere in materia cap. I I . De nn. 23 et 24 
sermo fiet postea. 

Orator: Bene! Postea petam iterum verbum. 
Moderator et orator: Gratias! 

Textus scripto traditus: 
Existimo omnia de hoc themate vel quaestione apprime resolvi posse, si vera 

basis episcopalis regiminis et proinde dioecesium regiminis a Concilio statuatur. 
Ecquidem: 

1. Christus fundavit Ecclesiam suam super petram, Petrum, et super apo­
stólos. De hoc nemo est, qui dubitet. Apostoli omnem potestatem a Christo recepe-

runt ad docendum, sanctificandum, regendum populum Dei. Certo certius. Epi­
scopi in locum apostolorum intraverunt. Utique. Ergo episcopi omnem illam apo­
stolorum potestatem hereditarunt. 

Proinde potestas, ministerium, munus, servitium episcoporum est id, quod 
apostoli receperunt. Haec est doctrina catholica et sic intelligitur ab universo 
populo et a magisterio ordinario docetur. 

2. Atqui ad bonam administrationem Ecclesiae iura episcoporum ab initio, 
certe ab era iam apostolorum, coarctata sunt. Erat humanum. Spiritu Sancto 
ducta Ecclesia hoc statuit. Ergo: episcopi solummodo id, quod ab Ecclesia, legibus 
universalibus, reservationibus factis a Romano Pontifice, iis demptum est, faceré 
non possunt. Si haec in tota sua amplitudine prae oculis habemus, facile mihi vi­
detur ea determinare, quae ad hoc schema pertinent et quomodo exarandum sit. 

3. Iure ecclesiastico patriarchatus introducti sunt. Ut docet historia fuit 
quasi successio quaedam S. Petri in sedibus Antíochena, Romana, Alexandrina. 
Unde quasi participationem in primatu patriarchae occidentis alii patriarchae rece­
perunt. Iura eorum, fortasse ab initio, certe postea expresse a Romano Pontifice 
agnita sunt. 

Nunc vero, si iure ecclesiastico patriarchatus introduci potuerunt, tunc etiam 
eodem iure aliquando cardinalatus locum in Ecclesia maximum obtinere potuit. 
Ex septem parochis Urbis, quod eis et eorum paroeciis maximi honoris est, colle­
gium cardinalitium ortum habuit et iuxta primum patriarcham in regenda univer­
sali Ecclesia collocatum est. Ex quo sequitur: patriarchae orientis partem tantum 
Ecclesiae in participatione Romani Pontificis potestatis regunt; cardinales vero in 
regenda tota Ecclesia Romano Pontifici assistunt. Ergo iure ecclesiastico — eodem 
quo patriarchatus introducti sunt —, supra patriarchas statuti sunt. 

4. Sed collegio episcoporum plus iuris tribuere quam usque hodie ei attribue-
batur, ita ut collegium supra singulos episcopos ponatur, non est beneficium erga 
episcopos, non est augmentatio eorum potestatis, sed diminutio prorsus. Omnis 
is, qui aliquando episcopo suo oboedire renuit, ad collegium appellabit, multoties 
cum fallada et astutia, et iam audivimus in hac aula, in quot difficilibus condicio-
nibus Apostólica Sedes se inveniet, ut non attendat ad reclamationes. Autonomi 
sumus, sed solummodo cum Papa et sub eo. 

Animadversiones additae: 
Lin. 10 et deinceps, sicut etiam n. 16. Non debet consuli episcopo, ut renun-

tiet. Non solum ex rationibus psychicis, quamquam et hae máxime valent. Qui 
volunt, ut episcopi renuntient — eos interrogo, num sciverint, qui fuerint ultimi 
anni Leonis XIII, vel amatissimi Papae Pii X? Eodem aequalissimo modo res se 
habent in episcopo vetere. Si episcopus quidam revera incapax est ob permanen­
tem defectum vel ingravescentem aetatem aliamve gravem causam, Apostólica 
Sedes pergat faceré, sicut fecit usque adhuc: episcopum admoneat, ut renuntiet, et 
si non facit, decernat, quid faciendum. Ergo particularis admonitio a Romano Pon­
tifice pulcherrimum erit. Ast generaliter, solemni declaratione Concilii Oecumenici 
statuere, episcopos illos admonendos esse ad renuntiandum, peccatum est contra 
caritatem. 

Est adhuc alia ratio et quidem ex natura episcopatus deprompta: episcopatus 
est aliquid stabile in perpetuum, quod nuptiis comparatur. Primis christianismi 
temporibus nuptiae haec considerabantur cum ilia ecclesia particulari, i. e. dioe­
cesi, initae. Post prima saecula generalis opinio invaluit, nuptias factas esse cum 

universa Ecclesia. Sed hoc in mente theologorum et in universali regimine ecclesia­
rum permansit. Non intravit in mentem populi christiani, nec et ipsorum episco­
porum generatim. Hi et populus semper conceptum retinuit, episcopos per se cum 
sua dioecesi nuptum esse. Immo, cum quis in aliam dioecesim transferatur, hoc non 
bene a populo recipitur. Accipiunt, quia est voluntas Summi Pontificis et ob eius 
sollertiam in bonum totius Ecclesiae. 

Num paterfamilias, quia vetus et incapax es, nuptiae renuntiare potest? Non 
potest. Nec episcopus, nisi ultro evidens sit, hoc omnino necessarium esse ad sal-
vandam ecclesiam. 

N, 8. Facultates coadiutoris debent esse ampliores. Non est simplex vicarius 
episcopi. Est vicarius qualificatus. Facultates eius et ab ApostoHca Sede et ab 
episcopo adiuto amplae determinandae sunt. 

N. 12. Qua auxiliaris pendet ab episcopo adiuto. Imbuendus est tamen tali 
auctoritate, ut reverá qua episcopus agere possit, non ut simplex delegatus adiuti. 

N. 15, § 2. Nihil in hac re statui debet. Condiciones, circumstantiae, mo­
menta diversa in singulis dioecesibus iudicium ferent, quid ab unoquoque ordi­
nario determinandum. 

17 

R E V . M U S P. D. AEGIDIUS GAVAZZI 
Abbas nullius coad. c.i.s. Sublacensis 

Venerabiles Patres Concilii, carissimi omnes, 

Quamvis substantialiter a rev.mo D. Benedicto Reetz, archiabbate 
Beuronensi, nuper expósita sit mea propositio, tamen humiliter puto 
aliqualem utilitatem adesse etiam in verbis quae, obtenta licentia lo­
quendi, prof erre audeo.1 

Liceat mihi, mínimo quidem Patrum Concilii, sed forsan aliquo-
modo a Divina Providentia praeparato (quia abhinc duodecim annis 
coadiutor exc.mi episcopi abbatis « nullius » Sublacensis renunciatus 
sum), aliquid dicere de cap. I I schematis de episcopis et praecipue de 
facultatibus coadiutoris. 

Lego in fascículo relationis super schema, pag. 16, secundo capo-
versu, « constitutionem coadiutoris remedium aliquod esse extremum » et 
plene assentio, si figura coadiutoris reapse deberet esse qualis est in 
schemate. Puto enim hanc figuram creare veram regiminis dyarchiam; et 
ideo, eo fine ut consulatur dignitati episcopi coadiuti, minime consu-
litur bono fidelium et cleri. 

Si vere volumus bono dioecesis consulere, humillime censeo praxim 
analogam prae oculis utiliter habendam esse quam S. Congregado Reli­
giosorum generaliter adhibet, quando in aliquo Monasterio sui iuris, 
ob morbum, vel aetatem, vel aliud huiusmodi, Abbas nequit amplius 
muñere suo, ea qua par est utilitate fungi. In his casibus, S. Congregado 

semper concedit abbatem coadiutorem cum iure successionis necnon 
cum plena potestate tam in spiritualibus quam in temporalibus, ita ut 
abbas coadiutus maneat purus abbas titularis (Titulo nempe suae abba-
tiae, non alius), omnia praeeminentiae signa faciat, gaudeat omnibus 
honoribus, sed sine ulla potestate, unica restrictione pro coadiutore ma-
nente obligatione mentis exquirendae abbatis coadiuti, in quaestionibus 
maximi momenti. 

Praevideo obiectionem. « Haec est figura administratoris apostolici 
sede plena ». Concedo quoad substantiam, sed nomen non est idem; et 
nomen est quoddam accidens alicuius momenti. 

Praevideo aliam obiectionem. Forsan dicetur dignitatem abbatialem 
non esse tanti momenti ac dignitatem episcopalem; et ideo praxi supra-
descripta sufficienter consulitur dignitati abbatis coadiuti, non tamen 
dignitati episcopi coadiuti. Responderem distinguendo: sensu absoluto 
assentio, i. e.: dignitas episcopalis certe excedit, genere suo, dignitatem 
abbatialem; sensu tamen relativo, i. e. relate ad subditos, nego, quia 
puto in nullo paternitatem spiritualem ita perfectam ac paternitatem ab­
batis benedictini inveniri posse; et tamen haec praxis centies adhibita est 
in Ordine benedictino, et, ni fallor, bono exitu. Gravissimae consequen-
tiae e contra timendae essent, si applicaretur praxis indicata in n. 8 
cap. II huius schematis. 

Et puto praxim quam proposui, si acceptata fuerit a venerabilibus 
Patribus Concilii et confirmata a Summo Pontifice, posse plene solvere 
quaestionem de renuntiatione tam spinosa et gravi. Non esset amplius 
quaestio de sustentatione episcopi renuntiantis, de iure sepulchri in 
episcopali conditorio dioecesis, vel de similibus, quia non amplius esset 
quaestio de renuntiatione. Et, ni fallor, melius consuleretur etiam digni­
tati episcopali, adhibendo hanc praxim quam invitando episcopum ad 
renuntiationem. Haec praxis similis esset, ni fallor, eo quod fiebat apud 
familias patriarchales, quando, senescente patre, senior filius quasi auto­
matice administrationem sumebat totius patrimonii indivisi. Et puto 
populum christianum bene visurum hanc praxim, quippe quae consulat 
caritati simul erga episcopum et erga fideles, evidenter, quantum fieri 
potest. 

Venerabiles Patres, quae humiliter exposui, non proveniunt ullo 
modo ex quadam amara experientia personali. E contra: episcopus enim 
abbas « nullius » Sublacensis, cuius indigne sum coadiutor, sui animi 
generositate, cuius testimonium in hac aula exhibere gaudeo, a primo 
momento, sibi reservans regimen « quasi-dioecesis », totum et integrum 
regimen communitatis monasticae, sua sponte, coadiutori commisit, in 
aula capitulan hisce verbis monachos alloquens: « Exinde sum pro vobis 

sicut mortuus ». Sex annos autem postea, cum, morbo gravescente, etiam 
in « quasi-dioecesi » suo muñere non amplius fungi potuerit, regimen 
« quasi-dioecesis », vi Decreti Summi Pontificis Pii XII f. r., mihi com-
missum est, utique integra manente auctoritate abbatis coadiuti. Ipse 
vero, ex ilia die, se gessit sicut episcopus mere titularis, pluries hilari 
animo dicens: « Ego sum hospes ». 

Etsi ergo, in meo casu, qui utique secundum normas in schemate 
praevisas iuridice ordinatus erat, res bene processit, id factum est, non 
vi legis, sed unice vi extraordinariae humilitatis et caritatis abbatis 
coadiuti. Legitime autem, ni fallor, moveri debet dubium num lex 
generalis dari debeat fundata in praesumptione extraordinariae virtutis. 
Et haec est ratio propositionis meae. Gratias. Dixi. 

In textu scripto tradito: 1 deest. 

18 

E X C . M U S P. D. ROMANUS ARRIETA VILLALOBOS 
E pisco pus Pluviensis 

Venerabiles Patres conciliares, 

Salutis animarum lex suprema, cui abrenuntiare nefas est, solidam 
felicemque exprimit formam in institutione auxiliarium episcoporum, 
quos Ecclesia mater in adiutorium praebet episcopo infirmo, sive sene-
scenti, sive laboribus oppresso, ne lucerna adhuc utiliter ardens et lucens 
praemature extinguatur, in damnum peregrinantis Ecclesiae. Quae si 
bene perpendantur, nos, episcopi residentiales, auxiliaribus applicare 
deberemus verba S. Leonis Magni ad Romanos: « Corona mea et gau-
dium vos estis ». 

Attamen, fas mihi sit, iuxta ea quae personaliter observare potui, 
habitaque ratione altissimae dignitatis episcopalis, tria breviter consi­
derare: a) de iis qui cooptandi sunt in munus episcopi auxiliaris, b) de 
facultatibus quae iis tribuendae sunt, c) de iis, saltern praecipuis, quae 
in iure canónico, hac in re, mutanda essent. 

a) De iis qui cooptandi sunt in munus episcopi auxiliaris. Evidenter, 
candidates praeditus debet esse illis qualitatibus necessariis ut digne inter 
episcopos adnumeretur, et quae exigantur a condicionibus peculiaribus 
et talis dioeceseos et talis episcopi. Sed hoc non sufficit. Humili meo 
iudicio, omnino requiritur ut candidatus sit persona grata episcopo resi-

dentiali. Salvo enim semper dominico praecepto caritatis, quod omnes 
relationes humanas regere oportet, ars psychologica nos docet existere 
inter homines sympathiam sive antipathiam naturalem quam dicimus. 
Auxiliarem opem accipere ab eo cui nulla sympathia naturalis inclinat, 
tormentum magis esset quam auxilium, non sine utriusque quietis pacis-
que detrimento, et quod gravius, non sine salutis animarum iactura. 

Igitur, humiliter propono ut facultas episcopo residentiali tribuatur 
proprium auxiliarem seligendi qui, si ceteris de iure requisitis non careat, 
a competenti auctoritate, in quantum fieri potest, nominetur. 

b) De facultatibus quae iis tribuendae sunt. Episcopi auxiliares, 
iuxta nomen, auxilio debent esse auxiliato. Non raro tamen accidit ut 
residentialis nullam, sive quasi nullam, facultatem auxiliari concedat. 
Nominado, talibus in adiunctis, potius in nocumentum quam in bonum 
Ecclesiae vertitur, quum ita finis imponitur actioni forsan valde efficaci 
sacerdoti zelo praeclaro insignito. Et nemo est qui dubitet melius esset 
habere sacerdotem laboriosum quam episcopum otiosum. 

Valde igitur est optandum ut semper in apostolicis litteris promotio-
nis, facultates, quibus episcopus auxiliaris gaudebit, specifice expriman-
tur, salvo semper iure episcopo residentiali eas in posterum amplificandi. 

c) Quae sint in iure canónico mutanda. In Actuum Apostolorum 
libro legimus Spiritum Sanctum posuisse episcopos regere Ecclesiam 
Dei, nulla facta distinctione residentiales inter et auxiliares. De aposto-
lis, quorum omnes episcopi successores sunt, Magister dixit: « Quod-
cumque ligaveritis super terram, erit liga turn et in caelis, et quodcumque 
solveritis super terram erit solutum et in caelis ». Tamen, iuxta iuridi-
cam ordinationem actualem, episcopi qui positi sunt ad regendum ipsi-
met reguntur, et qui ad solvendum positi, non raro alligati et ipsi sunt, 
in actione sua pastorali, ab iis qui carent charactere episcopali. Talis 
est casus episcoporum auxiliarium iis in dioecesibus in quibus vicarius 
generalis — sede plena — et vicarius capitularis — sede vacante —, 
non de illis electos est. In talibus adiunctis, episcopus auxiliaris, non 
sine populi admiratione, recurrere debet ad vicarium generalem seu capi-
tularem, non episcopali dignitate praeditum, ad facultatem obtinendam, 
valide assistendi, e. g. matrimonio. 

Quae rerum conditio non bene componitur cum sublimi episcopali 
dignitate, quae splendidissime, in hoc Concilio nostro, praefulget. 

Proinde etiam ius canonicum ita aptetur ut in dioecesibus ubi auxi­
liaris episcopus existit, ipse pariter sit vicarius generalis — sede plena — 
et, ipso iure, vicarius capitularis — sede vacante —. Quod si plures sint 
episcopi auxiliares, sit tunc facultas capitulo cathedrali unum ex ipsis 
seligendi. Gratias. Dixi. 

Moderator-. Velint Patres audire! Crastina die a moderatoribus pro-
ponetur suffragationi Patrum haec quaestio: « An placeat Patribus omitti 
disceptationem de cap. V huius schematis (quod caput est "de paroe­
ciarum erectione deque earumdem congruenti circumscriptione"), eius­
que materiam remitti ad opus reformationis Codicis Iuris Canonici ». 
Suffragatio de hac quaestione, uti dixi, net crastina die. 

Rogantur etiam Patres ut qui de cap. I l l huius schematis loqui 
volunt, nomina sua et summam sui sermonis tradant secretariatui generali. 

Próxima congregatio generalis erit crastina, feria nempe I I I , hora 
nona. 

Em.mus P. D . E U G E N I U S card. T I S S E R A N T : Reponatur Sacrosanctum 
Evangelium. 


